
Година XCIX Број 4
Библиските лекции претставуваат програма за секојдневно тематско проучување на 
Божјото Слово, заснована само на Библијата и Духот на пророштвото, без додатни 
коментари. Прашањата се така формулирани што овозможуваат директен и концизен 
одговор. Зборовите во заграда се додадени поради појасно разбирање на контекстот и 
потечно читање. Проучувањето на дадените теми со помош на цитираните дела е мошне 
препорачливо.

„Библиската поука не треба
да се проучува со фрлање 
на еден брз поглед врз 
нејзиниот текст во сабота 
наутро, туку поуката за 
следната седмица треба 
внимателно да се проучи 
во сабота попладне, а потоа 
секојдневно да се повторува
и расветлува во текот на 
седмицата. Така поуката 
ќе се вреже во нашата 
меморија како богатство кое
никогаш нема целосно да 
се загуби“. - Воспитување 
251.252.

„Близу е денот велик на Господ, близу е - и брзо доаѓа. Горчлив е гласот на 
денот Господов, ќе завика тогаш дури и најхрабриот... Но ќе оставам среде 
тебе народ скромен и понизен, и тие ќе бараат закрила во името Господово. 
Остатоците од Израел нема да вршат неправда, нема да зборуваат лага, и во 
устата нивна нема да се најде јазик сплеткарски. Тогаш ќе пасат и ќе лежат, и 
никој нема да ги вознемирува“ (Софонија 1:14; 3:12,13). Имајќи ги на ум овие 
реалности, учениците од саботните училишта ширум светот ќе ја завршат 
серијата Ризници на вистината овој квартал со четвртиот дел насловен „Да се 
живее христијански живот“.

Колку е потребно со Божја милост да развиеме карактер сличен на 
Христовиот - карактер кој ќе може да го издржи последниот тест преку целосно 
посветување на Учителот! Јован во Откровението опишува: „И чув глас како 
од многу народ, глас како од многу води, и глас како од силни грмотевици, кој 
велеше: ’Алилуја, зашто се зацари Господ Бог, Седржителот! Да се радуваме 
и да се веселиме и да Му оддадеме слава, бидејќи дојде свадбата на Јагнето, 
и невеста Му се приготви! И и се даде да се облече во чист и светол висон.’ А 
висонот е праведноста на светиите“ (Откровение 19:6-8).

 Сега е време да ја негуваме Неговата праведност; сега е време таа да се 
манифестира во нас преку одразување на одлуката на Јован Крстител:

„Јован се одвоил од пријателите и од животните удобности. Едноставноста 
на неговото облекување, облеките исткаени од влакно од камила биле 
постојан прекор за претерувањето и раскошноста на еврејските свештеници 
и на народот воопшто. Неговата чиста вегетаријанска исхрана - рогач и див 
мед - била прекор за попуштањето на апетитот и алчноста која преовладувала 
насекаде. Во книгата на пророкот Малахија читаме: ‘Еве Јас ќе ви го испратам 
пророкот Илија пред да дојде страшниот Господов ден и тој ќе ги обрати 
срцата на синовите кон татковците и срцата на татковците кон своите синови’. 
Овде пророкот го опишува обележјето на најавеното дело. Оние кои треба да 
го подготват патот за второто Христово доаѓање се претставени како верниот 
Илија, како што и Јован дошол во Илиин дух за да го подготви патот за првото 
Христово доаѓање. Големото прашање за значењето на реформата треба да 
го поттикне и пробуди јавното мислење. Умереноста во сè треба да се поврзе 
со пораката за наше време за да може Божјиот народ да се сврти од своето 
идолопоклонство - од незаситното попуштање на апетитот и претерувањето 
во облекувањето и во други области“. – 3 Сведоштво, 62.

„Нема да има оправдување за оние кои избираат да останат во заблуда иако 
можеле да дознаат што е вистина. Со своето страдање и смрт, Исус направил 
помирување за сите гревови направени во незнаење, но не е обезбедено 
помирување за оние кои бираат намерно да останат во темнината“ –  The Re-
view and Herald, 25 април 1893 година.

Нека Господ ни помогне да ги цениме овие моменти и да ја прифатиме 
вистината со сето срце!

 

 Оддел на Генералната конференција за Саботна школа

Предговор

Сабота, 7. октомври 2023. 

Дар во првата сабота за седиштето 
на Југозападното поле, Меделин, 

Колумбија
Колумбија е една од најнаселените 

земји во Јужна Америка, со над 50 милиони 
жители на површина од 440.831 квадратни 
милји (околу 1,14 милиони км2). Некои од 
главните индустрии се нафтата, текстилот, 
електрониката и земјоделските производи.

Деведесет проценти (90%) од 
населението исповеда христијанство, главно 
римокатолицизам - сепак, веќе не постои официјална 
државна религија, а толеранцијата кон туѓата религија е зголемена. РДАСД 
пристигна овде прво во градот Меделин, а официјално беше формирано и 
регистрирано во 1971 година. Оттогаш, веста за Реформното движење се 
прошири низ целата земја и до 2006 година беше формирана Колумбиската 
унија и три мисионерски полиња. Денес, Југозападното Поле има стотици 
членови и повеќе од 500 заинтересирани души кои ја проучуваат Божјата Реч. 
Тоа поле надгледува широка област на работа, бидејќи вклучува 11 области 
на националната територија, покривајќи 42% од колумбиското население. 
Затоа итно ни е потребнo административно седиште за поефикасно да 
се менаџира работата. Му благодариме на Бога што ни овозможи да се 
прошириме на нови територии, кои претходно не беа евангелизирани, но 
има уште многу души до кои треба да допреме. 

Во 2006 година, беше купен имот каде што сега се состануваат 
членовите на црквата во Меделин и каде што на браќата великодушно им 
беше обезбедено место за организирање на административното седиште 
на ова поле. Планирањето и управувањето со градежните проекти бележи 
голем напредок. Со вера апелираме до сите наши браќа ширум светот да нѐ 
поддржат великодушно кога ќе се собира дарот во првата сабота, за да ги 
обезбедиме потребните средства за унапредување на Божјото дело во ова 
место.  

„Сиромашните се Божјо наследство. Христос го дал Својот живот 
за нив. Тој ги повикува оние што ги назначил за Свои управители да ги 
дадат средствата што им се доверени со цел да се олеснат страдањата на 
сиромашните и да го подржат Неговото дело на земјата. Господ е богат со 
ресурси. Тој назначил луѓе да бидат Негови благајници на овој свет. Она што 
Тој им го дал треба да го користат во Неговата служба“ — Welfare Ministry, 
p. 272.

Господ нека ги благослови и умножи даровите на сите дарежливи души 
кои придонесуваат за развојот на Неговото дело и нека вашите донации 
бидат стократно вратени!

Вашите браќа во Христа од Југозападното Поле во Колумбија

 1. лекција        Сабота, 7. октомври 2023. 

Божјата црква
„За да бидат сите едно, како што си Ти, Оче, во Мене, и Јас во Тебе; 

па така и тие да бидат во Нас едно, и да поверува светот дека Ти си 
Ме пратил“ (Јован 17:21).

„Каква сесрдност би требало да покажат Христовите следбеници 
во настојувањето со својот секојдневен живот да одговорат на оваа 
Христова молитва“.  – 4 Сведоштво, 17. 

 
ПРЕДЛАГАМЕ ДА ПРОЧИТАТЕ:                  1 Сведоштво, 323–325, 434–454.

Недела           1. октомври

1. МОЛИТВА ЗА ЕДИНСТВО
а. Кој проблем пред распнувањето се покажал меѓу учениците 

- и кое ново начело го вовел Исус на последната пасхална 
вечера? Лука 22:24; Јован 13:34,35; 17:21.

_______________________________________________________________________ 

б. Како може да се постигне хармонија? Јован 17:23; Исаија 52:8; 
Колосјаните 1:23.

_______________________________________________________________________

в. Што е хармонија — и дали некогаш е постигната? Дела 2:1; 1 
Коринтјаните 1:10.

„Многу работи кои се однесуваат на надворешните форми не се до 
крај дефинирани во Светото писмо, туку се оставени без објаснување; 
често на овие прашања силен акцент се ставаше на личните претпоставки 
или определби. Ако вие и некој друг член на телото на верниците не 
сте согласни во секоја точка, не дозволувајте безначајните разлики да 
прераснат во навреди и да доведат до неединство. Методите и мерките 
со кои доаѓаме до некои заклучоци не се секогаш сосема исти. Од нас се 
бара да користиме разум и расудување во нашите постапки. Искуството 
ќе покаже кој е најдобриот пат по кој треба да тргнеме во постоечките 
околности. Не дозволувајте да настанат расправии поради ситници. Ако 
секој ги отвори прозорците на своето срце кон небото и ги затвори за 
земните влијанија, духот на љубовта и благодатта на нашиот Господ Исус 
Христос ќе ги поврзе срцата меѓусебно“. – The Ellen G. White 1888 Materials, 
p. 1698.

Понеделник              2. октомври

2. ОНИЕ КОИ ПОДОЦНА ЌЕ СТАНАТ СЛЕДБЕНИЦИ
a. Каков проблем бил проречен во новата црква? 2 Солунјаните 2:3,4.
_______________________________________________________________________ 

б. Кој е најдобриот начин да се препознаат вистинските учители? Јован 
10:27–29.

„Пастирот од Исток не ги брка своите овци, не се служи со сила, ниту со 
заплашување, туку оди пред нив и ги повикува. Тие го познаваат неговиот глас 
и се одѕиваат на повикот. Така постапува и нашиот Пастир Спасител со Своите 
овци... Исус преку пророкот објавува: ‘Со вечна љубов те засакав и затоа 
останав милостив кон тебе’. Тој никого не принудува да оди по Него. Тој кажува: 
‘Ги привлекував со нежност и со љубов’ (Еремија 31:1; Осија 11:4)“. – Копнежот 
на вековите, 480.

„Кога ќе се појават заблуди и ќе почнат да се поучуваат како библиска 
вистина, оние што се поврзани со Христос нема да веруваат во она што го 
кажува проповедникот, туку како благородните Веријци, тие секојдневно ќе го 
пребаруваат Светото писмо за да видат дали е навистина така. Кога ќе откријат 
што е зборот Господов, ќе застанат на страната на вистината. Тие ќе го слушнат 
гласот на вистинскиот Пастир како вели: ‘Ете го патот, врвете по него!’ Така ќе 
бидете научени да ја направите Библијата ваш советник, а гласот на странецот 
нема да го слушате ниту да го следите“. – Faith and Works, p. 86.

в. Каков повик им се упатува на вистинските верници во сите места - и 
зошто тие одлучуваат да се одвојат од оние што долго ги сакале? 
Јован 10:16; Откровение 18:4.

„Исус мислел на душите од целиот свет кои биле заведени од лажните 
пастири. Тие кои Тој копнеел да ги собере како овци на Своето пасиште биле 
расфрлани помеѓу волци и Тој кажал: ‘И други овци имам, што не се од ова трло, 
и нив треба да ги приберам; и ќе го чујат гласот Мој и ќе биде едно стадо и еден 
пастир’ (Јован 10:16)“. – Копнежот на вековите, 483.

„Во денешно време малку луѓе од оние кои тврдат дека се следбеници на 
реформаторите се проникнати од нивниот дух. Малкумина од нив го слушаат 
Божјиот глас и се подготвени да ја примат вистината без оглед во кој облик таа 
доаѓа. Честопати оние, кои одат по стапките на реформаторите се принудени 
да се одвојуваат од црквите што ги сакаат, за да можат да го објавуваат јасното 
учење на Божјата Реч. Многу пати оние, кои бараат светлина поради тоа учење 
се принудени да ја напуштат црквата на своите татковци, за да можат да се 
потчинат на Божјата волја“. – Копнежот на вековите, 232, 483.

г. Откако ќе се разделиме, како преживуваме и зошто треба да 
бидеме дел од стадото? Римјаните 12:4,5; Ефесјаните 4:25; 2:19; 1 
Коринтјаните 12:27.



Библиски лекции, Октомври - Декември  2023 7

Вторник              3. октомври

3. УСОВРШУВАЊЕ НА СВЕТИТЕ
а. Што ѝ дава Бог на црквата за да и помогне, и со каква цел? 

Ефесјаните 4:8,11–14; 1 Коринтјаните 12:18.

„Праќајќи ги Своите слуги, Спасителот им дал дарови на луѓето за 
преку нив на светот да ги упатуваат зборовите за вечен живот. Тоа се 
орудија што Бог ги одредил за усовршување на светите во сознанието 
и вистинската побожност. Задачата на Христовите слуги не се состои 
само во проповедање на вистината. Тие мораат и да бдеат над 
душите како луѓе кои ќе мораат да дадат сметка на Бога. Тие мораат 
да укоруваат, опоменуваат и да поучуваат со долго трпение и поука.

Сите што ги примиле благодетите со залагање на Божјите слуги 
треба според своите способности да се соединат со нив во работата 
за спасување на душите. Тоа е задача на сите вистински верници, 
проповедниците и народот. Тие секогаш треба да ја имаат оваа голема 
цел пред себе, трудејќи се секој да ја изврши својата специфична 
задача во црквата, а сите работејќи во ред, слога и љубов“. – 5 
Сведоштво, 237,238.

б. Која е целта на различните дарови во црквата? Матеј 20:25–
28.

„Бог ги распределува Своите дарови како што сака. Тој дава еден дар 
на еден, а друг дар на друг, но сето тоа за доброто на целото тело. Божја 
наредба е сите кои соработуваат во различните гранки на делото да 
работат под влијание и водство на еден ист Дух. Признавањето на овој 
план ќе претставува заштита од имитирање, гордост, завист или презир 
еден кон друг. Тоа ќе го зајакне единството и меѓусебната љубов“. – 
Counsels to Parents, Teachers, and Students, pp. 314,315.

„Секое Божјо дете треба да поседува просветено расудување за 
Божјото дело како целина и за меѓусебните односи на поединечните 
делови од таа целина, за ниту еден да не биде запоставен. Полето е 
широко и големото дело на реформа треба да се спроведе не во една 
или две гранки, туку во сите гранки. Здравствено—мисионерската работа 
спаѓа во рамките на тоа дело на реформа, но таа никогаш не смее да ги 
одвојува работниците во службата на проповедање од нивното поле на 
работа. Подготвувањето на учениците за здравствено—мисионерската 
работа нема да биде совршено ако тие не се научат да соработуваат 
со црквата и со делото на проповедање на евангелието. Оние кои се 
подготвуваат за мисионерска работа ќе бидат многу покорисни ако 
се запознаат со големото и значајно здравствено прашање. Потребно 
е влијание на Светиот Дух за делото да биде урамнотежено како што 
треба и за цврсто да напредува во сите гранки“. – 6 Сведоштво, 291. 

Среда            4. октомври

4. ГРАДЕЊЕ НА ТЕЛОТО
а. Каков карактер ќе има откупениот и што е потребно за да се 

развие тој карактер? 1 Јованово 3:2,3; Јован 17:3. 

„Вистинска посветеност настанува кога начелото на љубовта 
практично се применува во секојдневниот живот. ‘Бог е љубов, и оној 
кој останува во љубовта, останува во Бога и Бог останува во него’ (1 
Јованово 4:16). Во животот на оние во чиешто срце живее Христос се 
гледа секојдневна практична побожност. Карактерот станува чист, 
возвишен, облагороден и светол. Чистата наука се гледа во делата на 
праведноста, а небесните начела водат кон свети постапки“. – Делата 
на апостолите, 560.

„Христос е целосниот систем на вистината“. – Selected Messages, bk. 
3, p. 198.

„Првите христијани навистина биле посебен народ. Нивното 
беспрекорно однесување и нивната непоколеблива вера претставувале 
постојан укор кој го нарушувал мирот на грешниците. Иако малубројни, 
без богатство, положба и почесни титули, тие насекаде, за оние што 
правеле зло биле страв и трепет, насекаде каде што нивниот карактер 
и нивното учење биле познати“. – Големата борба, 46.

б. Колку е важно да се зачува чистата доктрина во оваа црква 
како суштински дел од формирањето на карактерот? Јуда 3. 

„Апостолите и нивните соработници во ранохристијанската црква 
постојано морале да се справуваат со ересите, кои биле донесени 
од лажните учители во самите пазуви на црквата. Овие учители не се 
прикажани како оние кои отворено настапуваат, туку како незабележано 
се вовлекуваат и се движат како змија. Тие ги следеле своите погубни 
патишта, но не биле задоволни ако не ги повлечат и другите со себе. 
Тие немаа поврзан ланец на вистината, туку поучуваа неповрзана 
мешавина на различни идеи, кои овде - онде ќе ги поддржат со стихови 
од Библијата. Овие неповрзани стихови потоа биле вткаени во ткиво од 
невистини што ја возбудувале фантазијата и ги измамувале оние кои 
пропуштиле,  со независно проучување на Светите списи, да се утврдат 
во вистината за тоа време“. – The Signs of the Times, March 27, 1884.

„Заблудите што навлегоа во раната црква и го загрозија нејзиниот 
напредок, никогаш не беа искоренети. Тие се особено активни во 
денешно време што претставува една од опасностите од последните 
денови. Бог бара од нас, да застанеме,  како и Јован во негово време, 
непоколебливо на страната на вистината. Со љубовта кон вистината што 
гори во нашите срца, ние треба искрено да се бориме ‘за вистинската 
вера, која им е дадена на светиите еднаш засекогаш’“. – The Signs of the 
Times, January 29, 1885.

Четврток                 5. октомври

5. ТЕЛО ХРИСТОВО
а. Што претставува телото Христово? Колосјаните 1:18; Ефесјаните 

4:15.

„Искупителот на светот не го одобрува искуството и практиката 
во религиозните прашања независно од Неговата организирана и 
призната црква. Многумина ја негуваат идејата дека тие се одговорни 
само пред Христа за нивната светлина и искуство, независно од 
Неговите признати следбеници на земјата. Меѓутоа, во историјата 
на преобраќањето на Савле, ни се дадени важни начела кои секогаш 
треба да ги имаме на ум. Тој беше доведен директно во присуство 
на Христос. Тој беше избран од Христос за најважното дело, да биде 
Негов ‘избран сад’; сепак Тој лично не му ги дал поуките на вистината. 
Тој го запрел на неговиот пат и го осудил; но кога Савле го прашал: 
‘Што сакаш да направам?’, Спасителот го поврзал со Својата црква да 
го поучи што да прави“. – Sketches From the Life of Paul, p. 31.

б. Колку тела има Христос и зошто понекогаш има уште многу 
други кои исповедаат верност кон Него? Ефесјаните 4:4; Исаија 
4:1.

„Друга должност која мошне често не се сфаќа сериозно... е 
должноста да се сродат со црквата... 

Врската со Христа... вклучува и врска со Неговата црква“. – 
Воспитување, 268.

в. Зошто ни е наменето место во црквата? 1 Коринтјаните 12:19–
26.

„Црквата е организирана да служи; и во животот кој е посветен 
на службата за Христа, поврзувањето со Црквата е еден од првите 
чекори. Предаденоста на Христа бара верно извршување на 
црковните должности“. – Воспитување, 268,269.

Петок                             6. октомври
ЛИЧЕН ПРЕГЛЕД НА ПРАШАЊАТА

1. За што треба сесрдно да се молиме и како можеме да го постигнеме тоа?
2. Како можеме да знаеме кој ја учи вистината?
3. Како даровите во црквата помагаат во усовршување на карактерот на 

членовите?  
4. Каква улога имаат доктрините во трансформацијата на карактерот?
5. Зошто е важно да бидеме дел од Христовото тело, Неговата призната 

црква?  

 2. лекција           Сабота, 14. октомври 2023

По редот Мелхиседеков

„Неа ја имаме како безбедна и цврста котва на душата, која 
навлегува и зад завесата, каде што Исус влезе за нас како претходник, 
откако стана вечен Првосвештеник по редот Мелхиседеков“ 
(Евреите 6:19,20).

„Апостолите работеле во каменоломот и на еврејскиот и на 
незнабожечкиот свет, вадејќи од него камење кое потоа го вградувале 
на веќе поставениот темел“. – Делата на апостолите, 596.

ПРЕДЛАГАМЕ ДА ПРОЧИТАТЕ:           Копнежот на вековите, 411–416,
                                                                                                                     805,806.

Недела            8. октомври

1. ХРИСТОВОТО СВЕШТЕНСТВО
а. Што го прави Мелхиседековото свештенство подобро од 

левитското свештенство? Евреите 6:19,20; 7:7,11,19,22,27.
_______________________________________________________________________ 

б. Како ова се поврзува со законите за свештенството? Евреите 
7:12,28.

_______________________________________________________________________ 

в. Кое пророштво покажува дека оваа промена била планирана, и  од 
каде знаеме дека таа зборува само за Исус? Псалм 110:1,4; Дела 
2:34–36; Евреите 6:20.

„Првосвештеникот требаше да го претставува Христа на посебен начин, 
кој требаше засекогаш да стане Првосвештеник по редот  Мелхиседеков. 
Овој ред на свештенство не требаше да премине на друг, или да биде 
заменет со друг“. – The SDA Bible Commentary [E. G. White Com¬ments], vol. 
7, p. 930.

„Кога Христос издивна на крстот, извикувајќи со силен глас: ‘Се сврши’, 
Неговото дело беше завршено. Патот беше отворен, а завесата се скина на 
два дела. Човекот можеше да му пристапи на Бога без жртви, без служба 
на земните свештеници. Самиот Христос беше свештеник засекогаш по 
редот Мелхиседеков. Небото беше Негов дом. Тој дојде на овој свет за да го 
открие Отецот. Неговото дело кое го вклучуваше и Неговото понижување 
и борба сега беше завршено. Тој се вознесе на небесата“. – The Signs of the 
Times, August 16, 1899.

Понеделник             9. октомври
 

2. ТЕМЕЛОТ НА МЕЛХИСЕДЕКОВОТО СВЕШТЕНСТВО
а. Кој е темелот на христијанската вера? Матеј 16:16–18; 1 

Коринтјаните 10:4; 3:11.
_______________________________________________________________________ 

„Вистината што ја исповедал Петар претставува темел на верата на 
верникот. Тоа е она за што Христос кажал дека е вечен живот. Сепак 
поседувањето на тоа знаење не било причина за самопрославување. 
Тоа не му се открило на Петар заради неговата сопствена мудрост или 
добрина. Човекот никогаш не може со сопствени сили да дојде до 
сознание за божественото“. – Копнежот на вековите, 412.

б. Како знаеме дека темелот не е Петар? Матеј 16:21–23; Еремија 
17:5.

_______________________________________________________________________ 

„Многумина тврдат дека некоја положба од доверба во црквата 
им дава право да диктираат во што треба другите да веруваат и што 
треба да работат. Бог не го одобрува ова тврдење. Спасителот вели: 
‘Сите вие сте браќа’. Сите се изложени на искушенија и сите можат да 
погрешат. Карпата на верата е Христовото живо присуство во црквата. 
На неа можат да се потпрат и најслабите, а оние кои се сметаат себеси 
за најсилни, ќе се покажат како најслаби, ако Христос не биде нивната 
сила“. – Копнежот на вековите, 414.

в. Колку е важна чистата доктрина во овој темел? 1 Јованово 
2:21; 2 Јованово 1:10,11; Изреки 4:18.

_______________________________________________________________________ 
_______________________________________________________________________ 

г. Каква црква ќе биде подготвена кога ќе дојде Исус и зошто? 
Ефесјаните 5:26,27; 1 Тимотеј 3:15.

„Но Бог на земјата ќе има Свој народ кој ќе внимава на Библијата, 
и само на Библијата, како мерило за секое учење и темел на секоја 
реформа. Ниту мислењата на учените луѓе, ниту тврдењата на 
науката, ниту верските догми или одлуки на црковните собори, толку 
многубројни и спротивни како и црквите што ги застапуваат, ниту гласот 
на мнозинството — ниту едно од ова, ниту сите заедно не можат да се 
сметаат како доказ за или против која и да е точка на верата. Пред да 
прифатиме кое било учење или пропис, треба да се увериме дека е 
во согласност со она јасното: ‘Така кажува Господ’“. – Големата борба, 
595.

Вторник             10. октомври

3. ТЕМЕЛОТ... (ПРОДОЛЖЕНИЕ)
а. Што ќе направи за нас личното разбирање на вистината, и 

каде можеме да најдеме концизно разбирање за неа? Јован 
8:32; Псалм 119:142.

„Нашиот Господ сака Неговата црква да му ја покаже на светот 
сета полнота и богатство што ја наоѓа во Него. Ние непрестано ги 
примаме Божјите благодети, и учествувајќи во нив, треба на светот 
да му ја откриваме Христовата љубов и добрина. Целото небо е 
активно, праќа гласници на сите страни на светот за да помагаат во 
делото на откупување; затоа и црквата на живиот Бог исто така треба 
да соработува со Христа. Ние сме членови на Неговото симболично 
тело. Тој е глава која управува со сите делови на телото. И самиот Исус 
во Својата безгранична милост делува на човечките срца вршејќи во 
нив толку чудни преобразувања што и ангелите тоа го набљудуваат 
со чудење и радост. Истата несебична љубов која го карактеризирала 
Учителот ќе се види и во карактерот и животот на Неговите вистински 
следбеници. Христос очекува луѓето да учествуваат во Неговата 
божествена природа уште на овој свет, покажувајќи го со тоа не само 
отсјајот на Неговата слава или оддавајќи почест на Бога на тој начин, 
туку и осветлувајќи ја темнината на овој свет со небесните зраци. На 
тој начин ќе се исполнат Христовите зборови: ‘Вие сте светлината на 
светот’” (Матеј 5:14)“. – 5 Сведоштво, 731.

б. Каде Светиот Дух на крајот го води поединецот и како тоа уште 
се нарекува во Светото писмо? Јован 16:13; Евреите 12:23.

„Оние кои ги пазат сите Божји заповеди, оние кои живеат не ‘само 
од леб, туку и од секој збор што излегува од устата на Бога’ — тие ја 
сочинувате црквата на живиот Бог“. – The SDA Bible Commentary [E. G. 
White Comments], vol. 7, p. 949.

„О, колкумина од нив го повредиле Христовото срце затоа што сакаат 
да одат по својот пат, да ја вршат својата волја! Почнете да се борите 
против овие непожелни карактерни црти и нема да има конфликти 
меѓу членовите на црквата на живиот Бог. Кога во црквата би постоеле 
само оние карактеристики што го краселе животот на Исус Христос, 
во неа би се манифестирало цврсто единство. Светот се противи на 
црквата и сака да ја ослабне и уништи, но црквата Божја нека се држи 
обединета. Не дозволувајте сатаната да се уфрли меѓу членовите на 
црквата. Не придавајте ни најмала важност на идеите на непријателот. 
Отфрлете го егоизмот. Немојте да мислите дека еден или двајца луѓе 
во црквата се единствените кои се совесни во црквата. Премногу сте 
ограничени во мислите и во вашите постапки“. – Manuscript Releases, 
vol. 15, pp. 147, 148.

Среда             11. октомври

4. УЧЕСНИЦИ ВО ТЕМЕЛОТ
а. Кој уште го сочинува темелот и зошто се таму? Ефесјаните 

2:19,20; 4:11,12.
_______________________________________________________________________ 

б. Зошто е потребно и ние да бидеме дел од оваа структура и 
како ни помага заедништвото? Ефесјаните 4:13–16.

в. Колку е важен нашиот однос со црквата и од каде знаеме 
дека овде не зборуваме за поединци, туку за членови кои го 
сочинуваат целото тело? Матеј 16:18,19; 18:17—20.

„Вкупно земено постои мало почитување кон мислењето на 
членовите на истата црква. Заради овој недостаток на почитување 
кон мислењето на црквата доаѓа до многу потешкотии меѓу браќата. 
Очите на црквата можат да го видат кај поединецот она што тој не е во 
состојба да го согледа. Можеби неколкумина ќе бидат исто така слепи 
како и тој што е во заблуда, но мнозинството во црквата е сила која 
треба да управува над своите поедини членови“. – 5 Сведоштво, 107.

г. Каков авторитет има црквата? Јован 20:21–23.

„’На оние на кои ќе им ги простите гревовите, простени се;... на оние 
на кои ќе им ги задржите, задржани им се’. Со ова Христос не дава 
право на ниту еден човек да изрече суд на другите. Тој го забранил тоа 
во Проповедта на Гората. Тоа му припаѓа само на Господа. Меѓутоа, на 
организираната црква Тој и дава одговорност за секој верник. Оние 
кои ќе паднат во грев црквата е должна да ги опоменува, да ги поучува 
и ако е можно, да ги обнови. ‘Укорувај, предупредувај, охрабрувај,’ 
кажува Господ, ‘со сета долготрпеливост и поука’ (2 Тимотеј 4:2). 
Постапувајте верно со оние кои грешат. Опоменете ја секоја душа 
која е во опасност. Не дозволувајте некој да падне во самоизмама. 
Нарекувајте го гревот со неговото вистинско име. Зборувајте го она што 
го кажал Бог во поглед на лажењето, кршењето на саботата, кражбата, 
идолопоклонството и сите други зла. ‘Оние што чинат такви нешта, 
нема да го наследат Божјото царство’ (Галатјаните 5:21). Ако упорно 
останат во гревот, Небото ќе им го изрече судот што сте им го изрекле 
според Божјата Реч. Определувајќи се за гревот, тие се откажале од 
Христа. Црквата мора да им покаже дека не ги одобрува нивните 
постапки, инаку сама би Го обесчестила својот Господ. Таа мора да го 
каже за гревот она што Бог го вели за него. Таа мора да постапува со 
него онака како што и заповедал Бог и нејзините постапки ќе бидат 
потврдени на небото. Оној што го презира авторитетот на црквата, го 
презира авторитетот на Самиот Христос“. – Копнежот на вековите, 
805,806.

Четврток          12. октомври

5. ИЗРАЕЛСКАТА НАЦИЈА
а. На кој начин оваа црква ја претставува вистинската израелска 

нација? Матеј 21:43; 1 Петрово 2:9,5. 
 

„Фарисеите тврделе дека се Авраамови деца. Исус им рекол дека 
тоа тврдење можат да го докажат само ако ги творат Авраамовите 
дела. Вистинските Авраамови деца би живееле онака како што 
живеел и тој, живот на послушност кон Бога. Тие не би се обидувале 
да го убијат Оној, Кој ја зборувал вистината што му ја дал Бог. Ковајќи 
заговор против Христа, рабините не правеле Авраамови дела. Фактот 
дека потекнуваат од Авраама сам по себе нема никаква вредност. Без 
духовната поврзаност со него, која се манифестира во тоа што би го 
имале истиот дух и би ги вршеле истите дела, тие не биле негови деца.

Тоа начело е исто толку значајно за едно прашање кое долго 
го возбудувало христијанскиот свет - прашањето за апостолското 
наследство. Потеклото од Авраам не се докажува со име и лоза, туку 
со сличноста на карактерот. Исто така, апостолското наследство не 
се заснова на пренесувањето на црковната власт, туку на духовното 
сродство. Животот поттикнат од апостолскиот дух, верувањето и 
вистината што тие ја поучувале тоа е вистинскиот доказ за апостолското 
наследство. На тој начин луѓето стануваат наследници на првите 
проповедници на евангелието“. – Копнежот на вековите, 466,467.

б. Како да станеме дел од оваа нација? Матеј 7:24-27; Дела 2:37-
41,47; Галатјаните 3:26-29.

„Членството во црквата е едно, но поврзаноста со Христа е нешто 
сосема друго. Не сите имиња што се запишани во книгата на црквата 
се запишани во книгата на животот на Јагнето. Мнозина не одржуваат 
жива врска со Христа, иако изгледаат како искрени верници. Тие ѝ 
пристапиле на црквата и нивните имиња се внесени во книгата, но во 
своите срца не го извршиле внатрешното дело на благодатта. Затоа не 
се ни среќни и тешко им е да му служат на Бога“. – 5 Сведоштво, 278.

Петок              13. октомври

ЛИЧЕН ПРЕГЛЕД НА ПРАШАЊАТА

1. Зошто имало потреба од промена на свештенството? 
2. Кој е единствениот темел во кој можеме да имаме доверба?
3. Како познавањето на сета вистина нè води во црквата на живиот Бог?  
4. На кој начин црквата е одговорна за своето членство?
5. Кој ја сочинува вистинската израелска нација денес?

3. лекција          Сабота, 21. октомври 2023

Организација на
 Мелхиседековото свештенство

„Возљубени, сега сме чеда Божји! Но уште не се покажа што ќе 
бидеме. Знаеме само дека, кога ќе се покаже, ќе бидеме слични на 
Него, зашто ќе Го видиме каков што е“ (1 Јованово 3:2).

„Злото не се појавува поради организацијата, туку затоа што сè е 
ставено на организацијата, а многу малку на потребната побожност“. 
– Funda¬mentals of Christian Education, p. 253.

 
ПРЕДЛАГАМЕ ДА ПРОЧИТАТЕ:                Делата на апостолите, 188-200. 

Недела                15. октомври

1. ВОДЕЧКИ ДАРОВИ ВО ЦРКВАТА
а. Како треба да се однесуваме еден кон друг без оглед на 

даровите што ги поседуваме? Наведете некои од даровите 
кои се прво споменати. Римјаните 12:10; 1 Коринтјаните 
12:28–30,11.

б. Објаснете некои должности на проповедниците - и зошто 
нивната работа не е ограничена само на една црква. Јован 
21:15-17; 2 Коринтјаните 11:28; Тит 1:5; 1 Коринтјаните 4:17.

„Постарите проповедници треба да внимаваат, преку поучување 
или пример, да не ја всадат кај младите луѓе идејата дека работата на 
работниците во полето се состои во проповедање. Едукацијата која им 
е најпотребна на младите проповедници е она што ќе ги оспособи да 
работат во различни гранки на делото и да ги олеснат напорите на оние 
кои се исцрпени од прекумерната работа. Во црквата има и способни 
членови кои можат да се вклучат во службата и кои можат да носат 
одредени одговорности во некои гранки на делото. Нека знаат дека во 
Господовото лозје не треба да има безделници“. – The Review and Herald, 
July 24, 1883.

в. Кој ги избира работниците и што стануваат тие кога ќе бидат 
избрани? 2 Коринтјаните 8:16-19,23.

„Луѓето кои не живеат свет живот и кои не се оспособени да ја 
проповедаат сегашната вистина заминуваат во полето, иако црквата и 
браќата не ги признаваат, и заради тоа доаѓа до неслога и пречки“. – Рани 
списи, 97.

Понеделник            16. октомври

2. РАКОПОЛАГАЊЕ
а. Која е улогата на старешините и како треба да се однесуваме 

кон нив? Дела 20:28; 1 Петрово 5:1-5; Јаков 5:14; Евреите 
13:17,18.

б. Опишете го процесот на ракополагање и објаснете кога тој е 
соодветен. Дела 6:1-3,6; 14:23; 1 Тимотеј 4:14; Тит 1:7-9.

„Кога некому треба да му се доверат одредени одговорности не 
се поставува прашањето дали тој е добар говорник или богат во 
материјален поглед, туку: дали е чесен, верен и трудољубив; бидејќи 
колку и да е образован и стручно оспособен, без овие квалификации 
тој не е потполно соодветен за било која доверлива положба“. – 4       
Сведоштво, 413.

„Видов како мислевте дека овој или оној е повикан да работи во 
Божјото дело, додека за тоа прашање не знаевте ништо. Вие не 
можете да читате ничие срце. Да нурневте подлабоко во вистината 
на третата ангелска вест, не би зборувале толку слободно кој е, а кој 
не е повикан од Бога. Секој врши одредено влијание и тоа влијание 
треба да го употреби во служба на Бога; а прашањето дали овој или 
оној треба сето свое време да го посвети во залагање за спасување 
на души е прашање од најдлабоко значење, и никој освен Бог не 
може да одлучува кој треба да биде ангажиран во оваа сериозна 
работа. Во времето на апостолите имало добри и побожни луѓе, луѓе 
кои можеле сесрдно да се молат и убедливо да зборуваат; па сепак 
апостолите, кои имале власт да изгонуваат зли духови и да исцелуваат 
болни, не се осмелувале само со своја мудрост да издвојат некој за 
светото дело да бидат гласници на Бога. Тие чекале непогрешлив 
доказ за присуството на Светиот Дух. Видов дека Бог им ја доверил на 
Своите избрани проповедници должноста да одлучуваат кој е погоден 
за оваа света служба; и тие - во согласност со црквата и покажаните 
докази на Светиот Дух - треба да одлучат кој треба да појде, а кој не 
е погоден за тоа. Кога неколку поединци овде или онде би требало 
да одлучуваат кој ги исполнува условите за оваа голема задача, видов 
дека тогаш би дошло до голема збунетост и раздор во Божјиот народ“. 
– 1 Сведоштво, 208,209.

„Оние на кои им била доверена задача да се грижат за 
новоорганизираната Божја црква во евангелскиот период, морале да 
се придржуваат кон истата побожност и правда како и водачите на 
Божјиот народ во деновите на Мојсеја и Давида. При применувањето на 
редот и поредокот и при именувањето на соодветни луѓе за служители, 
апостолите се придржувале кон високите мерила изложени во Стариот 
завет“. – Делата на апостолите, 95.

Вторник            17. октомври

3. ОТВОРЕН ГРЕВ
а. Како да се справиме со гревот во црквата? Матеј 18:15-20; Јаков 

5:19,20. Ако некој е исклучен од црквата, кој е единствениот 
начин повторно да се врати? Дела 2:38.

„Ти себе си се оправдуваш кога зборуваш лошо за својот брат, сестра 
или сосед пред другите и што преземаш чекори кои Бог ги заповедал. Ти 
велиш: ‘Ете, никому не му зборував, сè додека не ми падна толку тешко, 
така што повеќе не можев да се воздржам’. Што ти падна толку тешко? 
Зар тоа не е запоставување на сопствената должност и она ‘Така вели 
Господ’? Ти си виновна за грев зашто не отиде на престапникот да му 
ги изнесеш неговите грешки во четири очи. Штом не постапи така и не 
го послуша Бога, како не би била обременета ако твоето срцето не ти 
закоравило, додека си ја фрлила под нозе Божјата заповед и дека во 
своето срце го мразиш својот брат или сосед? И каков пат одбра за да 
го олесниш својот товар? Бог те укорува за гревот што пропушти да го 
укажеш на својот брат за неговата грешка, а ти се правдаш и се утешуваш 
со друг грев —зборуваш за грешките на својот брат на други лица! Дали 
е правилно да си олеснуваме себеси на тој начин што ќе направиме 
грев?“. – 2 Сведоштво, 53.

„Само кога ќе почувствувате дека сте во состојба да го жртвувате 
сопственото достоинство, па дури и да го положите својот живот за да 
го спасите заблудениот брат, дури тогаш сте ја исфрлиле гредата од 
сопственото око и така сте се оспособиле да му помогнете на својот 
брат. Тогаш можете да му пристапите и да го допрете неговото срце. 
Никој никогаш не бил вратен од погрешниот пат со осуда и прекор, но 
мнозина на тој начин биле оттурнати од Христа и наведени засекогаш 
да ги затворат своите срца и покрај сите убедувања. Нежниот дух, 
благородното привлечно однесување, можат да го спасат заблудениот 
и да покријат ‘мноштво гревови’. Откривањето на Христа во вашиот 
карактер ќе може да ги преобрази сите оние со кои доаѓате во контакт“. 
– Мисли од гората, 128,129.

б. Дали со сите гревови треба да се постапува според упатствата 
од Матеј 18? Објаснете. 1 Тимотеј 5:20.

„Нејзиниот маж изгледа не можеше да се помири со тоа дека нејзините 
мани ги изнесов пред црквеното собрание. Тој тврдеше дека не би се 
чувствувал повреден кога сестра Вајт би постапила според упатствата 
кои Господ ни ги дал во Матеј 18:15-17... 

Мојот маж тогаш рече дека според негово мислење тие Господови 
зборови се однесуваат на случаи кога некој ќе згреши на поединец и дека 
не можат да се применат во случајот на оваа сестра. Таа не згреши кон 
сестра Вајт. Тоа што беше јавно укорена, тоа е јавно зло кое го загрозува 
напредувањето на црквата и делото“. – 2 Сведоштво, 15.

 Среда             18. октомври

4. РЕШАВАЊЕ НА ДОКТРИНАРНИ ПРАШАЊА
а. Дали секој член на црквата одлучува за доктринарните 

прашања? Дела 15:3–6.
„Не беше повикано целото тело на христијани да гласа за актуелното 

прашање. Апостолите и старешините — разумни и влијателни луѓе 
— изготвија и издадоа декрет, кој потоа беше општо прифатен од 
христијанските цркви“. – Sketches From the Life of Paul, p. 70.

„Секој член на црквата има право на глас и на бирање на службеници. 
Црквите бираат службеници во Областите во секоја држава. Делегатите 
кои ги избрале Областите на секоја држава, ги бираат службениците на 
Униите, а делегатите кои ги бираат Униите ги бираат службениците на 
Генералната Конференција. На тој начин секоја Област, секоја установа, 
секоја црква и секој поединец соучествуваат непосредно или посредно 
преку делегати во изборот на луѓе кои ги вршат најодговорните функции 
во Генералната Конференција“. – 8 Сведоштво, 236,237.

б. Откако ќе се донесе официјалната одлука, како треба да се 
однесуваме кон таа одлука и каков ефект има тоа врз целото 
тело? Дела 15:22–30; 16:4,5.

в. Што ако поединечни членови или работници одбијат такви 
одлуки? Матеј 15:14; Откровение 2:1,2; Римјаните 16:17.

„На оние, кои ја имаат светлината на вистината, им се закануваат 
илјадници опасности, така што ќе бидеме безбедни единствено ако не 
прифаќаме никакви нови учења, никакви нови толкувања на Светото 
Писмо, пред да ги прашаме искусните браќа за мислење. Изложете го 
тоа пред нив во понизност, со сесрдна молитва и подготвени да примите 
поука и ако тие не согледуваат никакви нови учења во него, прилагодете 
се на нивното расудување бидејќи ‘во мноштво советници е сигурноста’ 
(Изреки 24:6)“. – 5 Сведоштво, 293.

„Бог води еден народ, а не неколку издвоени поединци овде или 
таму, од кои едни веруваат вака, а други онака. Божјите ангели верно 
ги извршуваат задачите што им се доверени. Третиот ангел води еден 
народ и го прочистува, и сите припадници на тој народ треба како целина 
сложно да одат по него. Некои истрчуваат пред ангелите што го водат 
народот, но таквите треба да се вратат назад и смирено да ги следат 
ангелите, не побрзо отколку што водат тие. Видов дека Божјите ангели 
ги водат припадниците на Неговиот народ, но не побрзо отколку што 
тие можат да ги прифатат значајните вистини што им се доверени и да 
живеат според нив. Меѓутоа, некои поединци со немирен дух само до 
половина ги извршуваат своите задачи. Додека ангелите ги предводат, 
тие истрчуваат по нешто ново, и без Божје водство одат во крајности, 
внесувајќи на тој начин збунетост и неслога во редовите на Божјиот 
народ“. – 1 Сведоштво, 207.

Четврток           19. октомври

5. БОЖЈА ГРИЖА
а. Како Бог гледа на Својата црква? Второзаконие 32:9,10; 

Захарија 2:8.

„Кога Бог ја избра еврејската нација и им заповеда да не се 
соединуваат со другите народи, тоа го направил за да не се расипат, 
како би можел да им даде светлина која понатаму ќе му ја пренесат 
на светот. Дали Бог ја ускратил Својата светлина од другите народи? 
Не; но тие идолопоклонички народи подигнуваа бариери, поставуваа 
опструкции, оддалечувајќи се сè повеќе од светлината; сè подлабоко 
паѓаа во морална темнина и сè повеќе заслепуваа. Еден народ мора да 
биде назначен да биде чувар на светата вистина, за да има барем еден 
канал преку кој зраците на светлината можат да го осветлат светот. Така 
и во овој век Бог му ја доверил најсветата вистина на Својот народ; Тој 
сака тие да имаат светлина што ќе ја рашират среде темнината што ги 
опкружува“. – The Ellen G. White 1888 Materials, p. 1012.

„Ако застанеме на страната на Бога, на Христа и небесната војска, 
широкиот штит на Семоќниот е над нас, моќниот Израелов Бог е наш 
помошник и не треба да се плашиме. Оние кои го чепкаат Божјиот 
народ, чепкаат во зеницата на Неговото око“. – The Ellen G. White 1888 
Materials, p. 903.

б. Што треба да направиме за да ја исчистиме нашата совест од 
сеќавањето на гревот? Матеј 21:42,44; Евреите 10:16,19,20.

„Со Својата совршена послушност Христос на секое човечко суштество 
му овозможил да ги почитува Божјите заповеди. Кога ќе му се предадеме 
на Христа, срцето се соединува со Неговото срце, волјата се спојува со 
Неговата волја, умот станува едно со Неговиот ум, мислите се заробуваат 
покорувајќи се Нему; ние живееме Негов живот. Тоа значи дека сме 
облечени во облеката на Неговата праведност“. – Христовите поуки, 
312.

Петок              20. октомври

ЛИЧЕН ПРЕГЛЕД НА ПРАШАЊАТА
1. Кој ги дава дарови на црквата и кој одредува како тие ќе се користат? 
2. Наведете неколку клучни начела, кои треба да ги имаме на ум, во врска со 

ракополагањето на работниците.
3. Направете разлика помеѓу начинот на кој треба да се решаваат личните 

наспроти јавните гревови.
4. Кој треба да ги решава доктриналните прашања и како треба да гледаме 

на таквите одлуки?
5. Како е прикажана Божјата грижа за Неговиот народ на земјата и каков 

карактер треба да имаат кога Исус повторно ќе дојде?

4. лекција         Сабота, 28. октомври 2023

Крстени во Христа
„И така, ние се погребавме со Него преку крштавањето во смртта, 

за да можеме, како што Христос воскресна од мртвите преку славата 
на Отецот, и ние така да живееме нов живот“ (Римјаните 6:4). . 

„Обредите на крштавање и Господовата вечера се два величествени 
столба, едниот надвор од црквата, а другиот во неа. На тие обреди Христос 
го испишал името на вистинскиот Бог“. – 6 Сведоштво, 9.

ПРЕДЛАГАМЕ ДА ПРОЧИТАТЕ:                                   6 Сведоштво, 91–99.

Недела               22. октомври

1. ПАТОТ КОН СОВРШЕНСТВОТО
а. Што оди заедно со проповедањето на евангелието? Марко 

16:15,16.
_______________________________________________________________________

„Христос дојде да го прими крштевањето, но не и да ги исповеда 
гревовите и да се покае, бидејќи не беше извалкан од гревот. Тој го 
означил патот на грешникот со Својот сопствен пример, преземајќи ги 
чекорите што грешникот мора да ги преземе. Тој јасно му го посочил 
патот на спасението на грешникот што се кае и верува“. – The Youth’s 
Instructor, January 1, 1874.

„Набргу потоа тој (Мено Симонс) морал да биде сведок на 
убиството на еден човек на кого му ја отсекле главата само затоа што 
по вторпат се крстил. Тоа го поттикнало да ја проучува Библијата во 
врска со крштевањето на новороденчињата. Во неа не можел да најде 
никаков доказ, но видел дека покајанието и верата се предуслови за 
крштевањето“. – Големата борба, 238,239.

б. Каде е местото на крштевањето на патот кон совршенството 
- и што е потребно на овој пат? Матеј 5:48; Евреите 6:1,2; 2. 
Коринтјаните 13:5; Римјаните 6:1–3.

„Христос го направил крштавањето знак на стапување во Неговото 
духовно царство. Тој го направил неопходен услов кој мораат 
потполно да го исполнат сите оние кои сакаат да бидат признати како 
оние кои се потчинуваат на авторитетот на Отецот, Синот и Светиот 
Дух“. – 6 Сведоштво, 91.

Понеделник            23. октомври
 

2. ЗНАЕЊЕ
а. Како започнува процесот на распнување на самиот себе? 

Римјаните 7:4–12; Псалм 19:7; Јаков 1:22–25.
„Нашата љубов кон Христа ќе биде пропорционална со длабочината 

на нашето осведочување за гревот, а спознанието за гревот доаѓа преку 
законот. Но, гледајќи се себеси, да го свртиме погледот кон Исус, кој се 
даде Себеси за нас да нè откупи од секое беззаконие. Со вера фатете 
се за Христовите заслуги, и крвта што ја чисти душата ќе делува на вас... 
Христовото евангелие не им дава дозвола на луѓето да го прекршуваат 
законот, бидејќи преку престапот на законот се отворија портите на 
несреќата за нашиот свет“. – Faith and Works, p. 96.

б. Зошто е потребно да се разбере законот во неговата полнота и 
што треба да сфатиме за него? Јован 1:12,13; 3:3–5; Римјаните 
7:13; 6:16.

„Крштавањето е најсвечено одрекување од светот. Оние кои се 
крстени во тројното име на Отецот, Синот и Светиот Дух јавно изјавуваат 
на самото влегување во својот христијански живот дека се откажале од 
службата на сатаната и станале членови на царското семејство, деца 
на небесниот Цар. Тие се покориле на заповедта: ‘Излезете од нивната 
средина и одделете се... и не допирајте се до нечисто’. На нив се 
исполнило ветувањето: ‘Јас ќе ве примам и ќе ви бидам Татко, а вие ќе 
Ми бидете синови и ќерки, вели Господ Седржителот’ (2 Коринтјаните 
6:17,18)“. – 6 Сведоштво, 91.

в. Колку е ефективно самото интелектуално одобрување на 
законот и како тоа влијае на душата? Матеј 23:2,3; 5:20; 
Римјаните 7:24.

„Најголемата измама на човечкиот ум во Христово време била 
претпоставката дека самото согласување со вистината ја сочинува 
праведноста. Сите човечки искуства покажале дека теоретското 
познавање на вистината не е доволно за спасение на душата. Тоа 
не донесува плодови на праведност. Строгите обѕири кон она што 
се нарекува теолошка вистина, често одат заедно со омразата кон 
изворната вистина што се открива во животот“. – Копнежот на 
вековите, 309.

„Мерилата мора да бидат возвишени и проповедите мораат да 
имаат најдуховен карактер, за народот да биде наведен да ги увиди 
причините на својата слабост и несреќност. Многумина се несреќни 
затоа што се несвети. Бог може да ја благослови само чистотата на 
срцето и невиноста на умот“. – 6 Сведоштво, 53.



22 Библиски лекции, Октомври - Декември  2023

Вторник           24. октомври

3. РАСПНУВАЊЕ НА СТАРИОТ ЧОВЕК
а. Дали постои начин да се биде распнат без да се доживее 

искуството на Голгота? Римјаните 6:5–8; Галатјаните 2:20; 
Колосјаните 3:3.

„Многу родители никогаш не биле преобратени, па со себе во црква 
ги носат своите стари навики на  самоугодување. Тие не беа мртви 
за себе при крштевањето. Тие се закопани живи и останаа полни со 
мрморење, полни со наоѓање грешки, мразејќи ги пораките што им 
доаѓаа преку Господовите слуги, поради злобата на нивните срца. 
Тие се во непријателство со Бога, а нивните деца ја дишат истата 
атмосфера“. – Manuscript Releases, vol. 21, p. 35.

„На кандидатите за крштавање им е потребна потемелна подготовка. 
Ним им е потребно да им се дадат повеќе совесни поуки отколку што 
обично се даваат. На оние кои ја примаат вистината треба да им се 
објаснат начелата на христијанскиот живот. На нивното исповедање 
на верата никој не може да се потпре како на доказ дека тие имаат 
спасоносна врска со Христа. Ние не треба само да кажеме ‘јас 
верувам’, туку треба и да живееме според вистината. Нашата заедница 
со Бога ќе ја докажеме покорувајќи се на Неговата волја со своите 
зборови, постапки и карактер. Кога некој ќе се откаже од гревот, кој 
е престапување на законот, неговиот живот, во совршена покорност 
ќе се прилагоди на законот. Тоа е дело на Светиот Дух. Светлината на 
грижливо проучуваната Божја Реч, гласот на совеста, делувањето на 
Духот, сето тоа раѓа во срцето искрена љубов кон Христа, кој се дал 
Себеси на жртва за да го откупи човекот телото, душата и духот. А 
љубовта се покажува во покорноста. Ќе се покаже јасна и очевидна 
граница по меѓу оние кои го љубат Бога и ги држат Неговите заповеди 
и оние кои не Го љубат и кои ги занемаруваат Неговите заповеди“. – 6 
Сведоштво, 91,92.

б. Зошто умирањето за себе е почеток на животот, колку често 
треба да се случува и како да го одржуваме? Јован 12:24; 1 
Коринтјаните 15:31; Колосјаните 2:6.

„Зошто е толку тешко да се живее скромно, со живот на 
самоодрекување? Затоа што т.н. христијани не се мртви за светот. 
Лесно е да се живее христијански живот кога сме мртви за светот“. – 1 
Сведоштво, 131.

„И сите што ќе дадат плод како Христови соработници, ќе треба 
прво да паднат во земјата и да умрат. Животот мора да се фрли во 
браздата на потребите на светот. Љубовта кон себе, личниот интерес, 
мора да умре. Меѓутоа, законот на самопожртвуваноста е закон на 
самоодржување“. – Христовите поуки, 86.

Среда             25. октомври

4. ЗНАЧЕЊЕТО НА КРШТЕВАЊЕТО
а. Како умирањето за себе и „облекувањето во Христа“ се 

претвора во победа? 2 Коринтјаните 5:21; Јован 14:30; 
Римјаните 6:1,2; 13:14.

„Мораме да се облечеме во Христа; ние мора да бидеме слични на 
Христа во секој збор и постапка. На тој начин ќе бидеме учесници во 
божествената природа“. – Sermons and Talks, vol. 2, p. 197.

б. Како целосното потопување го симболизира христијанското 
искуство? Римјаните 6:4.

„Набргу по нашето враќање од состанокот во логорот, заедно со уште 
неколку други бев примена на проверка за прием во членството на 
црквата. Што се однесува до крштавањето, бев мошне добро упатена. 
Иако млада, сфатив дека Светото Писмо одобрува само еден начин на 
крштевање, и тоа со нурнување во вода“. – 1 Сведоштво, 19.

в. Дали христијанството е нешто повеќе од умирање? Галатјаните 
3:27; 2 Коринтјаните 5:17.

„Семето закопано во земјата дава плод... Истото се случува и во животот 
на луѓето; да се дава значи да се живее. Животот што ќе биде зачуван е 
живот кој доброволно се дава во служба на Бога и на човекот. Оние кои 
заради Христа го жртвуваат својот живот на овој свет, ќе го сочуваат за 
вечен живот“. – Христовите поуки, 86,87.

„Сите што ќе го прифатат евангелието во своите срца, копнеат да 
го објават. Христовата небесна љубов, мора да се покаже. Оние што се 
облекле во Христа ќе раскажат за своето искуство следејќи го чекор по 
чекор водството на Светиот Дух — нивната глад и жед за познавање на 
Бога и испратениот од Него Исус Христос, резултатите од истражувањето 
на Писмото, нивните молитви, нивната душевна борба, и Христовите 
зборови кон нив: ‘Ти се простуваат гревовите!’ Секако, тие не можат да 
не им зборуваат за тоа на другите. Не е природно некој да ги крие тие 
искуства, па тоа не го прават ниту оние на кои срцето им е исполнето 
со Христовата љубов. Сообразно со големината на вистината што им 
ја доверил Господ е и нивната желба да им помогнат на другите да 
ги добијат истите благослови. Објавувајќи го богатството на Божјата 
благодат, тие самите добиваат сè повеќе и повеќе од Христовата благодат. 
Добиваат ново срце, срце на мало дете кое се одликува со едноставност 
и со безрезервна послушност. Нивните души копнеат по светост, и во сè 
поголема мера им се открива богатството на вистината и благодатта за да 
му го пренесат на светот“. – Христовите поуки, 125.

„Познавањето на Бога и на Исуса Христа изразено во карактерот е 
највисокото образование. Тоа е клучот што ги отвора портите на небесниот 
град пред покајникот“. – Counsels to Parents, Teachers, and Students, p. 37.



24 Библиски лекции, Октомври - Декември  2023

Четврток           26. октомври

5. ОЦЕНУВАЊЕ
а. Како знаеме дека во подготовката за крштевање има повеќе 

од интелектуално знаење? Матеј 28:19,20; 3:7,8; 1 Петрово 
3:3,4.

„Оние кои стануваат нови суштества во Исуса Христа ќе донесуваат и 
плодови на Духот: ‘љубов, радост, мир, долготрпеливост, внимателност, 
добрина, вера, кротост и воздржаност’ (Галатјаните 5:22,23). Тие веќе 
нема да се поведуваат по некогашните страсти, туку со верата на Божјиот 
Син ќе одат по Неговите стапки, отсјајувајќи го Неговиот карактер, чистејќи 
се како и Тој што е чист. Она што некогаш го мразеле, сега го сакаат, а она 
што некогаш го сакале сега го мразат. Горделивите и наметливите сега 
стануваат кротки и понизни. Суетните и дрските сега стануваат сериозни и 
скромни. Пијаниот станува трезен, а разузданиот чист. Суетните обичаи и 
световни стилови се отфрлени настрана... 

Нема никаков доказ дека покајанието е искрено ако не донесе реформа. 
Ако грешникот го обнови заветот, го врати она што го одзел, ги признае 
своите гревови, и почне да го сака Бога и своите ближни, може да биде 
сигурен дека преминал од смрт во живот“. – Патот кон Христа, 58,59.

б. Зошто самоиспитувањето е составен дел од животот на 
откупените, и што треба да правиме на крајот од секое 
испитување? 2 Коринтјаните 13:5; 6:2.

„Ние треба да го споредиме нашиот карактер со непогрешливиот 
стандард на Божјиот закон. За да го направиме тоа, мораме да го 
истражуваме Светото писмо, мерејќи ги нашите достигнувања со 
Божјата реч. Христовата благодат ни овозможи да ги достигнеме 
најголемите достигнувања во карактерот; бидејќи секоја душа што се 
потчинува на дејството на Божјиот Дух може да доживее промена во 
умот и срцето“. – Fundamentals of Christian Education, p. 214.

Петок             27. октомври

ЛИЧЕН ПРЕГЛЕД НА ПРАШАЊАТА

1. Зошто крштевањето е дел од христијанското искуство? 
2. Зошто знаењето за вистината е толку важно во процесот на преобратувањето 

и што уште ни е потребно, освен теоретско знаење?
3. На кој начин смртта претставува почеток на животот?
4. Зошто крштевањето со потопување во вода е соодветен симбол на 

христијанскиот живот?
5. Објаснете ја секојдневната потреба за самооценување.

Сабота, 4. ноември 2023

Дар во првата сабота 
за Библиски лекции за мисиите 

  
Можете ли да замислите да 

присуствувате на саботно училиште каде 
што никој од присутните нема Библиска 
лекција? Иако денес може да се пристапи до 
лекциите на различни начини –електронски 
уреди, интернет и така натаму – некои од 
овие опции се недостапни во многу мисии и д о 
многу ученици од саботните училишта во неколку 
земји. 

Годините на глобалната пандемија предизвикаа огромни тешкотии во 
дистрибуцијата на Библиските лекции во многу земји поради трошоците за печатење 
на лекциите како и транспортот на материјалите преку границите. На пример, има 
места каде што поштенските услуги се целосно укинати на долго време, па некои 
Пацифички острови не можат да ги добијат лекциите повеќе од две години.

Исто така, во многу земји на африканскиот континент, границите беа затворени, 
па изгледаше невозможно да се испратат лекции во повеќето од тие земји. Бог беше 
милостив кон нашите браќа и ги отвори прозорци кога вратите беа затворени. Сите 
поштенски услуги беа укинати, но имаше меѓународни експресни услуги како што 
е DHL и други специјализирани услуги за испорака беа во функција. Иако цената 
на поштарината драстично се зголеми, ние сме благодарни што можеме да ги 
испратиме лекциите на повеќето наши браќа во африканските земји.

Ние сме му благодарни на Господ што многу граници почнаа да се отвораат 
минатата година. Сега имаме можност да им помогнеме на мисиите повторно да ги 
добијат своите Библиски лекции.

„Единството е сила, неслогата е слабост. Ако тие што ја исповедаат сегашната 
вистина бидат сложни, тие ќе имаат успешно влијание“ – 5 Сведоштво, 236.

Бидејќи сите заедно ги учиме истите лекции, полесно ќе ја оствариме оваа цел.
Ве молиме земете ја во предвид оваа работа и дарувајте великодушно за да 

може секоја душа во мисиите да има пристап до Библиските лекции и да можеме 
да учиме заедно, за да растеме духовно и да бидеме подготвени за брзото доаѓање 
на Господ.

Бог богато да ве благослови вас и вашиот дар исто како што ја благословил 
вдовицата и нејзините две лепти дадени за Господовото дело!

Одделот за издавачка дејност на Генералната конференција

   5. лекција                   Сабота, 4. ноември 2023

Поблажено е да се дава отколку 
да се прими

„Тогаш Господ рече: ‘Кој е тој верен и разборит управител, кого 
го поставил неговиот господар над своите слуги, за да им ја дава 
потребната храна навреме? Блазе на тој слуга, чиј господар, кога ќе 
дојде, ќе го затекне така да постапува! Вистина ви велам дека тој ќе 
го постави него над целиот свој имот’“ (Лука 12:42–44).

„Покрај овие систематски и редовни давања, имало и посебни 
потфати кои биле помагани со доброволни прилози, како што се 
подигнување на скинијата во пустината и изградба на храмот во 
Ерусалим. Сето тоа Бог го барал од Израелците поради нивно добро, 
а и поради одржување на Неговата служба“. – 4 Сведоштво, 467.

ПРЕДЛАГАМЕ ДА ПРОЧИТАТЕ:         Counsels on Stewardship, pp. 65–68.                                                                                  
                                            
Недела                   29. октомври

1. РАБОТА ПОД ПРОКЛЕТСТВО
a. Што им се случило на Евреите додека го граделе храмот? Агеј 

1:2–11.

б. Како Бог гледа на задржувањето на десетоците и приносите, 
кои се резултатите — и зошто тоа завршува како проклетство? 
Излез 20:15; Малахија 3:8,9; Второзаконие 8:18; Изреки 10:22.

„Оние кои себично ги задржуваат своите средства, не треба да бидат 
изненадени ако Божјата рака го расфрла нивниот имот. Она што требаше 
да биде посветено на унапредување и ширење на Неговото дело, но 
беше задржано, може да се одземе на различни начини. Господ ќе ги 
посети таквите со Своите казни. Многумина континуирано ќе имаат 
само загуби. Бог може да ги растури средствата што им ги позајмил на 
Своите управители, ако тие одбијат да ги искористат за Негова слава. 
Некои можеби никогаш нема да имаат такви загуби за да ги потсетат 
на нивната неисполнета должност; но нивните случаи може да биде 
побезнадежни“. – The SDA Bible Commentary [E. G. White Comments], vol. 
4, p. 1183.

в. Што е неопходно за да се дојде до промена? Агеј 1:7; Малахија 
3:7.

Понеделник               30. октомври

2. ПОРАКАТА НА ИЛИЈА
а. Зошто треба да го проучуваме животот на Илија? Малахија 

4:5,6.
„Оние кои треба да го подготват патот за второто Христово доаѓање се 

претставени како верниот Илија, како што и Јован дошол во Илиин дух за 
да го подготви патот за првото Христово доаѓање’. – 3 Сведоштво, 62. 

б. Како давањето претставува суштински дел од животворната 
порака? 1 Царевите 17:13–16.

„Не може да се замисли поголемо испитување на верата од ова. 
Вдовицата и до тогаш била љубезна и дарежлива кон сите странци. А 
сега без разлика на страдањата кои би можеле да произлезат за неа и за 
нејзиниот син, надевајќи се на Бога, ја прифатила оваа најголема проба. 
‘Таа отиде и направи како што и рече Илија’...

Вдовицата од Сарепта ја поделила со Илија последната корка леб и со 
тоа Бог го сочувал нејзиниот и животот на нејзиниот син“. – Пророци и 
цареви, 130,131.

в. Зошто Бог им дава имот на луѓето - вклучувајќи ги и 
сиромашните? Марко 10:21,22; Лука 21:1–4.

„Бог им дава за да им дадат на другите“. – The Signs of the Times, October 
31, 1900.

„Господ понекогаш ги испитува припадниците на Својот народ, давајќи 
им напредок во земните добра. Нивниот имот, нивното време, нивната 
сила и нивните предности - сето тоа се Негови дарови. За сето тоа тие ќе 
мораат да полагаат сметка на Оној кој им го дарувал сето тоа. Ускратувајќи 
ја очевидно неопходната помош на загрозените браќа, кога веќе сме ги 
задоволиле своите потреби, ние ја занемаруваме должноста која јасно 
е откриена во Божјата реч. Тој постојано ни дава великодушно за и ние 
да даваме на другите. Дарежливоста ја победува себичноста, а душата ја 
облагородува и ја чисти од грев. Затворајќи ги своите очи да не ги видат 
потребите на Божјото дело и занемарувајќи го гласот на должноста да ги 
нахранат гладните и да ги облечат голите, многумина ги злоупотребуваат 
своите од Бога дадени таленти. Додека тврдат дека се Божји деца, тие 
едвај чекаат да ги вложат своите средства во некои земски потфати за 
да имаат изговор што во дарови и приноси не му ги враќаат на својот 
Дародавец. Тие забораваат на својата од Бога одредена мисија, и доколку 
и понатаму продолжат да се раководат според желбите на своето себично 
срце, трошејќи го драгоценото време и пари на задоволување на својата 
горделивост, Бог ќе дозволи да доживеат неуспех во своите планови и тие 
ќе ги почувствуваат ударите на немаштија поради својата неблагодарност. 
Своите таленти Тој ќе им ги довери на поверни повереници, кои ќе ги 
признаваат Неговите барања и Неговите права“. – 4 Сведоштво, 619.

Вторник              31.октомври

3. ПРЕИНАЧУВАЊЕ НА ПРОКЛЕТСТВОТО
а. Дали постои начин да се смени проклетството? Малахија 

3:10–12.
_______________________________________________________________________ 
_______________________________________________________________________ 

„Некои што не постапувале чесно со своите ближни, и ги признаа 
своите гревови и ја надоместија штетата. Во следните неколку седмици 
некои што не беа исправни во своите должности кон Бога заради што 
се одвоиле од Него, почнаа да го надоместуваат она што го задржале. 
Еден брат не давал десеток две години. Тој на секретарот на Областа му 
дал чек за десетокот што го задржувал и за каматата во износ од 571,50 
долари. Му благодарам на Господа што тој брат имаше храброст да го 
направи тоа. Другиот брат даде чек од 300 долари. Еден човек кој толку 
отпадна од Бога што имаше малку надеж дека повторно ќе тргне по 
исправниот пат, даде чек од 1.000 долари“. – 5 Сведоштво, 643.

б. Какви ќе бидат последиците ако десетокот не оди таму каде 
што треба? Неемија 13:10.

_______________________________________________________________________ 
_______________________________________________________________________ 

„Некои беа незадоволни и кажаа: ‘Нема повеќе да давам десеток 
бидејќи немам доверба во луѓето кои се наоѓаат во срцето на делото и 
ракуваат со тој десеток’. Но, треба ли да го крадете Бога затоа што сметате 
дека со делото не се управува добро? Причините за своето незадоволство 
треба отворено, јасно и во христијански дух да ги изнесете на оние на кои 
тоа се однесува. Барајте работите да се исправат и да се стават на свое 
место, но немојте да крадете од Божјиот дел и да се покажете неверни 
затоа што други не постапуваат правилно“. – 9 Сведоштво, 249.

в. Што е Божја ризница и кој бил задолжен за неа? Неемија 
13:10–13.

_______________________________________________________________________ 
_______________________________________________________________________ 

„Десетокот е свет и Бог го задржува за Себе. Десетокот треба да се 
донесе во Божјата ризница, со него да се издржуваат евангелските 
работници во својата работа. Веќе долго време од Господа се краде 
десетокот затоа што има луѓе кои не сфаќаат дека тоа е дел кој му припаѓа 
Нему.

Меѓутоа, голема грешка се прави ако десетокот не се употребува за 
тоа за што е неменет — за издржување на проповедниците. Денес би 
требало да има стотина способни работници во полето во кое работи 
само еден“. – 9 Сведоштво, 248.

Среда      1. ноември

4. СОПСТВЕНОСТ  
а. Како го гледаме принципот на давање како признавање за 

Божјата сопственост во историјата на Едемската градина? 
Создавање 2:15–17; Левитска 27:30.

_______________________________________________________________________ 

„Господ во Едем создал секакви дрва пријатни за гледање и добри за 
јадење и им заповедал на Адам и Ева слободно да ги уживаат Неговите 
дарови. Сепак, направил еден исклучок. Не смееле да јадат од дрвото на 
познавање на добро и зло. Тоа дрво Бог го издвоил како постојан потсетник 
дека Тој е сопственик на сè. Со тоа им дал прилика да ја покажат својата 
вера и доверба во Него со совршена послушност кон Неговите заповеди“. 
– 6 Сведоштво, 386.

б. За кого бил издвоен десетокот – и иако морале да научат 
занает, зошто немале време да го развијат? Второзаконие 
18:1,2; Броеви 18:20–24.

„Десетокот му припаѓа на Господ и оние кои неповикани ракуваат со 
него ќе бидат казнети со губење на небесните богатства, освен ако не се 
покаат. Не дозволувајте Господовото дело да продолжи да се ограничува 
со злоупотреба на десетокот за други цели од она што самиот Бог го 
одредил. Средствата за другите гранки на делото треба да се обезбедат 
на друг начин. И тие треба да бидат поддржани, но не од десетокот. Бог 
не се променил; десетокот сѐ уште треба да се користи за издржување на 
проповедниците и библиските работници. Отворањето нови полиња бара 
значително повеќе проповеднички сили отколку што имаме сега, и затоа 
потребните средства мора да се најдат во ризницата“. – Gospel Workers, 
pp. 227,228.

„Тој (Бог) го предава Своето богатство во рацете на луѓето, но бара од 
тоа верно да се одвојува десеток за Неговото дело. Тој бара овој дел да се 
стави во Неговата ризница. Тоа треба да Му се предаде Нему како Негова 
своина; тоа е свето и треба да се користи на свети цели за издржување 
на оние кои ја носат веста на спасение во сите делови на светот. Тој го 
резервирал овој дел за себе за да може постојано да дотекуваат средства 
во Неговата ризница и за да може светлината на вистината да се однесе 
на оние кои се близу и на оние кои се далеку. Извршувајќи го верно ова 
барање, ние признаваме дека сè Му припаѓа на Бога“. – 6 Сведоштво, 386.

„На Мене ми е дадена една мошне јасна и одредена вест за нашиот 
народ. Наложено ми е да им кажам на луѓето дека е грев да се троши 
десетокот во некои други цели кои, иако се добри сами по себе, не се тие 
за кои Господ предвидел да се троши десетокот.

Тие што така го трошат десетокот се оддалечуваат од Господовиот план. 
Бог ќе им суди заради тоа“. – 9 Сведоштво, 248.

Четврток            2. ноември

5. СЛУЖБА
а. Кој требаше да биде со левитите при собирањето на 

средствата? Неемија 10:38.
_______________________________________________________________________ 
_______________________________________________________________________ 

б. Како десетокот од локалното богослужение ја поддржува 
работата во Ерусалим? Броеви 18:26–28. 

„Тој (Бог) го предава Своето богатство во рацете на луѓето, но бара од 
тоа верно да се одвојува десеток за Неговото дело... 

Зар Господ нема право ова да го бара од нас? Зар не го дал Својот 
Единороден Син затоа што нè љубел и сакал да нè спаси од смртта? И зар 
нашите благодарни жртви не треба да пристигнуваат во Неговата ризница, 
за на тој начин да се унапредува Неговото царство на земјата. Бидејќи 
на Бога Му припаѓа сè што имаме, не треба ли нашата благодарност кон 
Него да нè мотивира да Му принесуваме доброволни дарови и дарови на 
благодарност, признавајќи со тоа дека Тој е сопственик на нашата душа, 
тело, дух и имот? Ако се постапувало според Божји план, денес средства би 
се приливале во Неговата ризница со што на проповедниците би им било 
овозможено да отвораат нови полиња и работници би им се придружиле 
на проповедниците во напорите знамето на вистината да се издигне во 
мрачните делови на Земјата“. – 6 Сведоштво, 386.

в. Како се применува ова начело во христијанската ера и каков 
ќе биде резултатот ако сме верни во давањето? 1 Коринтјаните 
9:11–14; 2 Коринтјаните 9:6,7. 

„Прилозите што се барале од Евреите за верски и доброволни цели
изнесувале полна четвртина од целокупните нивни приходи. Можело 

да се очекува толку високите дажбини да го осиромашат народот; но 
напротив, верното исполнување на овие прописи всушност претставувало 
еден од условите на нивниот напредок и благосостојба“. – Патријарси и 
пророци, 527.

Петок                3. ноември

 ЛИЧЕН ПРЕГЛЕД НА ПРАШАЊАТА

1. Што предизвикува задржувањето на десетокот и приносите во животот на 
поединецот?

2. Што можеме да научиме од животот на Илија во врска со важноста на 
давањето? 

3. Како може проклетството да се измени?
4. За кого десетокот бил посебно резервиран?
5. Дали десетокот и приносите биле наменети само за локалните богослужби? 

6. лекција                 Сабота, 11. ноември 2023

Листови од смоква или 
јагнешка кожа?

„И речиси сè според Законот со крв се очистуваше, и без пролевање 
крв нема проштевање“ (Евреите 9:22).

„Добрите дела на Божјиот народ имаат многу посилно дејство од 
зборовите”. – 2 Сведоштво, 443.

ПРЕДЛАГАМЕ ДА ПРОЧИТАТЕ:                      Патријарси и пророци, 52–56.
                                             

Недела                  5. ноември

1. ЖИВОТ СО ЧОВЕЧКИТ РОД
а. Опишете го односот што Бог сака да го има со човечкиот род и 

сега и низ вечноста. Излез 25:8; Откровение 21:1–3.
_______________________________________________________________________ 

б. Бидејќи Тој сака личен однос, дали е можно да се биде во 
пријателство со оние што се противат на Неговите начела – и кои 
се конкретните разлики? Матеј 6:24; Јаков 4:4; 2 Коринтјаните 
6:14—18.

_______________________________________________________________________ 

„Од Христовите следбеници се бара да се одвојат од светот, да не се 
дофаќаат до ништо нечисто, а дадено им е и ветување дека ќе бидат 
синови и ќерки на Севишниот, членови на царското семејство. Меѓутоа, 
ако не ги исполнат условите од нивна страна, нема да доживеат 
исполнување на ова ветување”. – 2 Сведоштво, 441.

в. Објаснете ја нашата должност кон луѓето во светот. Јован 17:15,16; 
Матеј 5:16.

„Господ има Свој народ во светот, но не и од светот. Тие треба да се 
трудат да ја изнесат вистината пред луѓето на високи позиции и на тој 
начин да им дадат можност да ја примат и да ги одмерат доказите. Има 
многу непросветлени и неинформирани, ние како поединци имаме 
сериозна, свечена и мудра работа. Наша должност е да работиме за 
оние на високите позиции и да одиме кај нив со благодатна покана, да 
дојдат на свадбата. За овие луѓе можеше да се направи многу повеќе 
отколку што беше направено”. – Testimonies to Ministers, p. 198.

Понеделник              6. ноември

2. ОБЛЕКА НА СВЕТЛИНАТА
а. Зошто го испитуваме почетокот на светот за да го видиме Божјиот 

идеал и каква облека носеле нашите прародители? Создавање 
1:27,31; Псалм 104:1,2.

_______________________________________________________________________ 
_______________________________________________________________________ 

„Пред падот во гревот, Адам и Ева во Едем биле опкружени со јасна 
и прекрасна светлина, светлината на Бога. Таа светлина осветлувала сè 
до што ќе се приближеле. Ништо не ја замрачувало нивната претстава 
за Божјиот карактер и Неговите дела. Но кога потклекнале пред 
искушувачот, светлината заминала од нив. Губејќи ги нивните плаштови 
на светост, тие ја изгубиле светлината што ја осветлувала природата. 
Веќе не можеле правилно да ја прочитаат”. – Здравје и среќа, 461.

„Пред својот пад, Адам бил ослободен од последиците на 
проклетството. Кога искушувачот го нападнал, на него немало никаква 
трага од грев. Тој бил создаден совршен во мислите и делата. Но, тој му 
попуштил на гревот и ја изгубил својата возвишена и света положба”. – 
Selected Messages, bk. 3, p. 141.

б. Каква промена се случила штом се појавил гревот, и што 
симболизира тоа? Создавање 2:25; 3:7 (прв дел); Откровение 
3:17.

„Превезот на светлината (околу нашите прародители) набргу исчезна, 
а под вината и загубата на своите божествени облеки, тие трепереа и се 
обидоа да ги покријат своите голи тела”. – The Spirit of Prophecy, vol. 1, p. 40.

„По паѓањето во грев, Адам и Ева биле голи, затоа што им била 
одземена нивната облека на светлина и сигурност”. – Настани на 
последното време, 249.

„Во почетокот човекот бил создаден според Божјиот лик не само 
според карактерот, туку и според фигурата и изгледот. Гревот ја изобличил 
и речиси ја избришал божествената слика во човекот; но Христос дошол 
пак да го воспостави она што е загубено. Тој ќе го преобрази нашето 
понижено тело и ќе го направи слично на Своето прославено тело. 
Смртното, распадливо тело, лишено од убавината, некогаш опогането 
со грев, станува совршено, убаво и бесмртно. Сите недостатоци и 
деформитети се оставени во гробот. Бидејќи ќе имаат пристап кон дрвото 
на животот во одамна загубениот Едем, откупените ќе растат до мерата 
на висината на човечкиот род во неговата првобитна слава. Ќе бидат 
отстранети последните преостанати траги од проклетството на гревот, а 
Христовите верни ќе се појават во убавината на Господа, нашиот Бог, по 
духот, душата и телото, одразувајќи ја совршената слика на својот Господ. 
О, прекрасен откуп, за кој одамна се зборувало, желно се очекувал, но 
никогаш целосно не бил сфатен”. – Големата борба, 644,645.

Вторник               7. ноември

3. САМОПРАВЕДНОСТ
а. Како Адам и Ева се претставиле себеси во нивната 

самоправедност пред Бога, изразена во нивната облека? 
Создавање 3:7–11.

_______________________________________________________________________ 
_______________________________________________________________________ 

„Откако згрешил, и на Адама му се сторило како да преминал во повисоки 
сфери на постоење. Но помислата дека згрешил набргу го исполнила со 
ужасен страв. Воздухот, кој до тогаш бил толку благ и со постојана температура, 
сега на грешната брачна двојка им се чинел остар и грозно студен. Исчезнала 
нивната дотогашна љубов и мир, а наместо тоа се појавило чувство на вина, 
страв од иднината и свест за голотијата на душата. Исчезнала и облеката 
на светлината со која дотогаш биле препашани, па морале да се потрудат, 
наместо неа да ‘направат опашала’, зашто не можеле необлечени да излезат 
пред Бога и пред светите ангели“. – Патријарси и пророци, 57.

„Карактерот на некоја личност се проценува според начинот на нејзиното 
облекување. Префинетиот вкус и благородниот ум се откриваат со изборот 
на едноставна и соодветна облека. Невината едноставност во облекувањето, 
соединета со скромност во однесувањето, многу ќе придонесе за младата 
жена да биде опкружена со атмосфера на света воздржаност, која ќе ја 
заштити од илјадници опасности“. – Воспитување, 248.

б. Зошто е подобро да се дојде кај Бога дури и во грешна состојба, 
отколку воопшто да не се дојде? Исаија 1:18.

„Дојди драги брате, дојди таков каков што си, грешен и осквернет. Стави 
го товарот на твојата вина на Исуса и со вера потпри се на Неговите заслуги. 
Дојди сега, додека уште се продолжува милоста, дојди со покајничка душа и 
Бог со радост ќе ти прости. Не се осмелувај да пропуштиш уште една прилика. 
Послушај го гласот на милоста кој те преколнува да станеш од мртвите 
за Христос да те осветли. Секој миг е непосредно поврзан со судбината во 
невидливиот свет. Затоа немој да дозволиш твојата гордост и неверство да те 
наведат да ја отфрлиш понудената милост. Ако го направиш тоа на крајот ќе 
лелекаш: ‘Мина жетвата, сврши летото, а ние не се избавивме’ (Еремија 8:20) 
“. – 5 Сведоштво, 353.

„Долгата ноќ на бдеење, маки и страдања наскоро ќе станат минато. 
Христос наскоро доаѓа. Подготви се. Божјите ангели се трудат твоето 
внимание, со размислување само за себе и за земските интереси, да ги 
насочат на она што е небесно и неминливо. Не дозволувај нивниот труд за 
тебе да биде напразен. Она што тебе ти недостига е вера, жива вера, вера која 
делува преку љубовта и ја чисти душата. Имај ја на ум Голгота и неизмерната 
жртва која е тука поднесена поради човекот. Исус те повикува да Му пријдеш 
токму таков каков што си и да Го направиш своја сила и свој вечен Пријател“. 
– 3 Сведоштво, 251.

Среда              8. ноември

4. СИМБОЛ НА СПАСЕНИЕТО
а. Кого го претставува змијата во чинот на измамата и како му 

робуваме? Откровение 12:9.
_______________________________________________________________________ 
_______________________________________________________________________ 

б. Објаснете ја првата проповед за планот на откупувањето и 
зошто била пролеана крвта. Создавање 3:15; Евреите 9:22; 
Јован 1:29; Римјаните 5:15,16.

_______________________________________________________________________ 

„Во изјавата: ‘И ставам непријателство меѓу тебе и жената и меѓу родот 
твој и породот нејзин’, Бог вети дека ќе воведе нов принцип во срцата на 
луѓето — омраза кон гревот, кон измамата, преправањето, кон сè она што 
носи траги од сатанистички лукавства“. – Special Testimonies, Series B, No. 2, 
p. 6.

„Планот за нашето спасение не е донесен дополнително, не е формулиран 
по Адамовиот пад во грев. Тој бил ‘откровение на тајната за која се молчеше 
од вечни времиња’ (Римјаните 16:25). Тој е откровение на начелата, кои 
од вечните векови претставувале темел на Божјиот престол. Бог и Христос 
уште на почетокот знаеле за отпадништвото на сатаната и за човековиот 
пад предизвикан со делувањето на измамната сила на отпадникот. Бог 
не замислил гревот да постои, но предвреме видел дека тој ќе се појави 
и преземал мерки за соочување со таа ужасна појава. Неговата љубов кон 
светот била толку голема, што се заветувал да го даде Својот Единороден 
Син ‘за ниту еден кој верува во Него, да не загине, туку да има вечен живот’ 
(Јован 3:16)“. – Копнежот на вековите, 22.

в. Што симболизира новата облека и како нашата облека 
покажува што се случува во срцето? Создавање 3:21.

„А сепак, токму оние што тврдат дека се испрани со крвта на Христос 
што за нив е пролеана, го китат и украсуваат своето јадно смртно тело, и 
дрско тврдат дека се следбеници на Тој свет и скромен Учител, полн со 
самоодрекување. О, кога сите би можеле да го видат тоа онака како Бог 
гледа на тоа и како што на мене ми беше покажано! Ми се чинеше дека 
не можам да го издржам чувството на душевна болка што ја почувствував 
кога тоа ми беше покажано. Ангелот рече: ‘Припадниците на Божјиот народ 
се посебен народ; од таквите Бог очекува да бидат чисти како што е и Тој 
чист’. Видов дека надворешниот изглед е всушност показател на она што 
е во срцето. Кога надворешноста е накитена со панделки, јаки и други 
непотребни украси, тоа јасно покажува дека љубовта кон сето тоа се наоѓа 
во срцето. Ако таквите не се исчистат од својата изопаченост никогаш нема 
да го видат Бога, бидејќи Него ќе го видат само оние што се со чисто срце“. 
– 1 Сведоштво, 135.

Четврток             9. ноември

5. ПРЕПОЗНАВАЊЕ
а.  Дури и кога световните луѓе вообичаено се облекувале многу 

поскромно отколку сега, зошто Бог имал посебна облека за 
Својот народ? Броеви 15:37–41.

„Господ изрично заповедал Израеловите синови да носат сосем 
едноставно подготвена облека, за да се разликуваат од идолопоклоничките 
народи околу нив. И секогаш кога погледот ќе им се задржал на таа нивна 
посебна облека, требало да се потсетат дека се народ што ги држи Божјите 
заповеди, и дека Тој на чудесен начин ги избавил од египетското ропство, 
за да Му служат Нему и да бидат Негов свет народ. Тие не смееле да се 
поведуваат по своите желби, ниту да ги имитираат идолопоклоничките 
народи околу себе, туку да останат посебен народ. Секој кој ќе ја види 
нивната посебна облека можел да каже: Овие се оние што Бог ги изведе од 
египетската земја и кои ги држат сите Негови заповеди. Припадниците на 
израелскиот народ секој можел да ги препознае штом ќе ги види, бидејќи 
со ова едноставно обележје Бог ги издвоил како Свои” – 1 Сведоштво, 524.

б.  Што треба да сфатиме за реформата во облекувањето? 2 
Коринтјаните 3:2.

„Постојаното истакнување и повикување на нашите сестри да ја прифатат 
реформата на облеката предизвикало многу непријатни чувства. Екстремно 
настроените сметаат дека таа реформа претставува совршенство и суштина 
на нашата вера. Таа постојано е предмет на нивните разговори и бреме 
на нивното срце; тоа ги одвраќа нивните мисли и од Бога и од вистината. 
Поради тоа, во однесувањето со другите, ним им недостига Христовиот 
Дух и вистинска учтивост. Наместо овој начин на облекување да го ценат 
и препорачуваат поради неговите предности, тие се изгледа горди токму 
поради неговата необичност. Можеби меѓу нас не се појавило ниту едно 
прашање во кое нивниот вистински карактер би се открил толку јасно како 
што е токму оваа реформа во облекувањето” – 4 Сведоштво, 636.

„Горделивоста и раскошот во облекувањето се гревови кон кои жената 
е особено склона; затоа овие наредби се однесуваат директно на неа” – 
Christian Temperance and Bible Hygiene, p. 94.

Петок                 10. ноември

     ЛИЧЕН ПРЕГЛЕД НА ПРАШАЊАТА
1. Каков однос сака Бог да има со членовите на човечкиот род?
2. Зошто исчезнаа облеките на светлината?
3. Дали треба да дојдеме кај Бог дури и ако чувствуваме дека не сме 

подготвени? Зошто?
4. Како преобратувањето влијае на нашиот стил на облекување?
5. Како нашата облека сведочи за тоа кои сме ние?

7. лекција       Сабота, 18. ноември 2023

Сина лента
„И така било да јадете, или да пиете, или нешто друго да правите, 

сето тоа правете го за слава Божја“ (1 Коринтјаните 10:31).

„Ние имаме предимство со облекувањето, како и со сѐ друго, да Му 
укажеме чест на нашиот Создател. Тој сака нашата облека да биде не само 
уредна и здрава туку и соодветна и пристојна”. – Воспитување, 248.

ПРЕДЛАГАМЕ ДА ПРОЧИТАТЕ:                              4 Сведоштво, 628–648. 
                                      

Недела                  12. ноември

1. СКРОМНОСТ
а. Како и зошто скромноста се опишува како христијанска должност? 1 

Тимотеј 2:9,10. 

„Значи постои очевидна спротивност помеѓу љубовта кон надворешното 
украсување и особините на кротост и тивок и благ дух. Само кога 
настојуваме потполно и во сè да се прилагодиме на Божјата волја, Неговиот 
мир и вистинска радост ќе владеат во нашата душа.

Љубовта кон украсувањето го загрозува моралот, и жената која како 
христијанка треба да се одликува со невиност, разумност и чистота, ја 
прави спротивна на она што би требало да биде. Облеките кои впечатливо 
го истакнуваат телото често поттикнуваат сетилност во срцето на оние кои 
ги носат и будат ниски страсти во срцето на оние кои ги набљудуваат. Бог 
однапред гледа дека пропаста на карактерот често доаѓа како последица 
на попуштањето на горделивоста и суетата во поглед на облекувањето и 
дека раскошното облекување ја задушува желбата да се прави добро”. – 4 
Сведоштво, 645.

б. Како нагласувањето на надворешното украсување го лишува 
внатрешното, духовното? 1 Петрово 3:3–5.

„Многумина од нашите сестри се многу способни личности, и кога 
своите таленти би ги употребиле на слава на Бога би биле поуспешни во 
придобивање на души за Христа. Зар тие нема да бидат одговорни пред 
Бога за душите кои можеле да бидат спасени со нивно залагање, ако 
претерувањето во облекувањето и грижите за овој свет не ги парализирале 
до таа мера нивните од Бога дадени сили што повеќе не чувствуваат товар 
на одговорност за Божјото дело? Модата ја измислува сатаната за да го 
обземе разумот на жените со прашањето за облекувањето до таа мера 
што постојано ќе мислат за тоа”. – 4 Сведоштво, 629.

Понеделник              13. ноември

2. ЗДРАВЈЕ И ЧИСТОТА
а. Како Божјата грижа за нашето здравје и благосостојба влијае 

на начинот на кој се облекуваме – вклучувајќи ги и нашите 
чевли? 3. Јованово 2; Изреки 31:21; Исаија 3:16,17.

_______________________________________________________________________ 

„Телото мора да се одржува во здрава состојба за да може душата да 
биде здрава. Состојбата на телото влијае на состојбата на душата... Верното 
придржување до правилните начела при јадење, пиење и облекување е 
должност што Бог им ја доверил на човечките суштества”. – Evangelism, p. 
261.

„Ако стапалата се облечени со топли чизми или чевли со соодветна 
големина, со дебел ѓон, избрани за удобност, а не за мода, крвта ќе 
циркулира слободно во екстремитетите и стапалата, како и во другите 
делови од телото”. – The Health Reformer, April 1, 1871.

б. Колку е важна чистотата во нашето тело, како и во начинот на 
кој се облекуваме? Излез 19:10,11; 1 Коринтјаните 3:16,17.

_______________________________________________________________________ 

„Многу страдања би можеле да се избегнат ако секој се труди да се 
заштити од болести со строго почитување на здравствените закони. 
Треба да се почитуваат строгите закони за чистота. Многумина, додека 
се чувствуваат добро, нема да се потрудат да го одржат телото во здрава 
состојба. Ја занемаруваат личната хигиена и не се грижат да ја одржуваат 
својата облека чиста... Доколку не се отстранат, телесните нечистотии 
се враќаат во крвта и стигнуваат до внатрешните органи. Природата, 
сакајќи да се ослободи од отровните нечистотии, се труди да го исчисти 
организмот. Овие напори доведуваат до треска и она што се нарекува 
болест. Но, дури и тогаш, ако оние кои се заболени од оваа состојба и 
помогнат на природата во нејзините напори со користење чиста, мека 
вода, многу страдања може да се спречат. Меѓутоа, наместо да го сторат 
тоа и да се обидат да ги отстранат отровните материи од телото, многумина 
вбризгуваат уште посмртоносен отров во него за да го исфрлат отровот 
што веќе се наоѓа во нив“. – Counsels on Health, pp. 61, 62.

в. Како следењето на примерот на Језавела ја лишува личноста од 
природната убавина и го загрозува своето здравје? 2 Царевите 
9:30; Проповедник 3:11.

„Многумина поради незнаење со користење на козметички производи 
му штетат на своето здравје и си го загрозуваат животот... Кога се 
загреваат... отровот се апсорбира низ порите на кожата и влегува во крвта. 
Многу животи се жртвувани само на овој начин ”. – Healthful Living, p. 189.

Вторник              14. ноември

3. ОБЛЕКА ОД СПРОТИВНИОТ ПОЛ
а. Како гледа Бог на поединците кои носат облека карактеристична 

за спротивниот пол? Второзаконие 22:5.

„Бог бара помеѓу машката и женската облека да има јасна и истакната 
разлика, и Тој тоа прашање го смета за толку важно така што дал изрични 
упатства во тој поглед; бидејќи кога и двата пола би се облекувале на ист 
начин, тоа би предизвикало голема збрка и нагло и големо зголемување 
на гревовите и престапите“.  – 1 Сведоштво, 460.

„Во мојата статија за облекувањето, објавена во публикацијата ‘Како да 
живееме’ се обидов да го прикажам здравиот, удобен и економичен, но 
сепак пристоен начин на облекување за христијанките што се подготвени 
да го прифатат тоа“.  – 1 Сведоштво, 462.

„Во голема спротивност со оваа скромна и пристојна облека е 
таканаречениот американскиот костим кој речиси во сѐ е сличен на 
облеката на мажите, а се состои од елек, панталони и фустан кој наликува 
на капут што со својата должина досегнува само до средината меѓу 
колковите и колената. Овој таканаречен американски костим го отфрлам 
зошто ми е покажано дека не е во согласност со Божјото слово; додека 
другиот го препорачувам затоа што е скромен, удобен, прикладен и 
здрав“.  – 1 Сведоштво, 465.

„Покажано ми е дека жените што го прифатиле американскиот костим 
не ги почитуваат изречните Божји упатства дадени во тој поглед. Укажано 
ми е на Второзаконие 22:5... Бог не сака Неговиот народ да ја прифати оваа 
таканаречена реформна облека. Тоа е нескромен начин на облекување, 
и во никој случај не одговара на пристојноста на понизните Христови 
следбенички“.  – 1 Сведоштво, 421.

б. Како носењето облека што е карактеристична за спротивниот 
пол влијае на карактерот и угледот на инволвираните?

„Оние што се чувствуваат повикани да пристапат на движењето за 
женски права и таканаречената реформа во облекувањето можат, исто 
така, да ја раскинат секоја врска со пораката на Третиот ангел. Духот што 
го води ова движење не може никогаш да биде во согласност со Третата 
ангелска порака. Што се однесува до односите и правата меѓу мажите 
и жените Светото Писмо е потполно јасно... Напоредно со т.н. реформа 
во облекувањето (која го прифаќа американскиот костим) оди и духот на 
лекомисленост и нескромност токму во поглед на облекувањето. Изгледа 
дека сите што го прифаќаат овој начин на облекување ја губат својата 
поранешна скромност и воздржливост. Покажано ми е дека – според 
Божјата намера – нашиот став и во овој поглед треба да биде доследен и 
оправдан. Оние сестри што ќе го прифатат американскиот костим со тоа ќе 
го уништат своето влијание, а исто така и влијанието на своите мажи и ќе 
станат предмет на презир и потсмев“.  – 1 Сведоштво, 421,422.

Среда               15. ноември

4. НАДВОРЕШНИОТ ИЗГЛЕД И БОГОСЛУЖЕНИЕТО
а. Освен облеката, во што друго треба да се разликуваат мажите и 

жените во однос на надворешниот изглед? 1 Коринтјаните 11:14,15.
_______________________________________________________________________ 
_______________________________________________________________________ 

„Се забележува сѐ поголема склоност жените според својот начин на 
облекување и надворешен изглед да станат што послични на мажите, и 
обликот на нивната облека станува сѐ послична на машката, но Бог кажува 
дека тоа Му е одвратно. ‘Исто така и жените, облечени пристојно, со 
срамежливост и чесност да се украсуваат’ (1 Тимотеј 2:9)“. – 1 Сведоштво, 
421.

„Карактерот на некоја личност се проценува според начинот на нејзиното 
облекување. Префинетиот вкус и благородниот ум се откриваат со изборот 
на едноставна и соодветна облека. Невината едноставност во облекувањето, 
соединета со скромност во однесувањето, многу ќе придонесе за младата 
жена да биде опкружена со атмосфера на света воздржаност, која ќе ја 
заштити од илјадници опасности“. – Воспитување, 248.

б. Како знаеме дека треба да постои разлика во тоа како се 
поклонуваме пред Бога на Неговиот свет ден во споредба со кое 
било друго време? Исаија 6:1,2.

_______________________________________________________________________ 

„На многумина им се потребни упатства за тоа како да се појават на 
собирот при богослужението во сабота. Тие не треба да доаѓаат во Божјо 
присуство во обична облека која ја носат преку цела седмица. Сите треба 
да имаат посебно одело за сабота кое ќе го носат кога присуствуваат на 
службата во Божјиот дом. Иако не треба да се прилагодуваме на световната 
мода, сепак не смееме да бидеме рамнодушни кон нашиот надворешен 
изглед. Мораме да бидеме уредни и средени, но без украсување. Божјите 
деца мораат да бидат чисти и однадвор и одвнатре“.  – 6 Сведоштво, 355.

„Бог сакал сцената при објавувањето на својот закон да ја стори 
величествена и длабоко впечатлива за да ја истакне возвишеноста 
на неговиот карактер и неговото значење. На народот требало живо 
и неизбришливо да му се предочи вистината дека сѐ што е во врска со 
служењето на Бога мора да биде примено со најголема страхопочит. 
Господ му рекол на Мојсеја: ‘Појди кај народот (извести го) и освети го 
денес и утре; и нека ги исперат облеките свои; и нека се приготват за 
третиот ден, зашто во третиот ден ќе слезе Господ на Синајската Гора пред 
сиот народ’. Во текот на деновите што настапувале сето време требало 
да го посветат на свечена подготовка за излегување пред Божјото лице. 
Не смеела да остане никаква нечистотија ниту на нивното тело ниту на 
облеката. А бидејќи Мојсеј им укажал на нивните гревови, морале да се 
понизат со покајание, со пост и молитва за срцата да им бидат очистени од 
секое беззаконие“.  – Патријарси и пророци, 303.

Четврток            16. ноември

5. НАШИОТ ОДНОС СО БОГА
а. Што треба да сфатиме за световноста – и зошто таа е толку 

привлечна? Јаков 4:4.
_______________________________________________________________________ 
_______________________________________________________________________ 

„Како другите народи”. Израелците не сфатиле дека токму таа разлика 
од другите народи претставувала посебно предимство и особен благослов. 
Бог Израелците ги изделил од сите други народи со цел од нив да создаде 
особено богатство. А тие, презирајќи ја и таа голема чест, барале да се 
изедначат со другите незнабожечки народи. И денеска кај народот кој 
тврди дека е Божји, постои стремеж својот живот да го прилагоди кон 
светските обичаи и навики. Христијаните постојано се трудат да ги следат 
обичаите на луѓето што му се клањаат на богот на овој свет. Мнозина тврдат 
дека врз безбожниците може подобро да се влијае ако човекот се соедини 
со нив и се прилагоди кон нивните обичаи. Меѓутоа, сите што прават така 
се одделуваат од изворот на својата сила. Со тоа што се спријателуваат со 
светот, стануваат непријатели на Бога. За љубов на земни признанија, тие 
ја жртвуваат неизмерната чест што им ја укажува Бог, а која се состои од 
објавување на доблеста на Оној кој нè повикал да излеземе од темнината и 
да пристапиме кон неговата чудесна светлина (1 Петрово 2:9)“. – Патријарси 
и пророци, 607.

б. За кое место се подготвуваат христијаните? 1 Коринтјаните 2:9.
_______________________________________________________________________ 
_______________________________________________________________________ 

„Сето она што е убаво во нашите земни домови нека нè потсетува на 
кристалната река и зелените полиња, на развиорените дрвја и живите 
извори, на светлечкиот град и на пејачите во бела облека, на нашиот 
небесен дом тој свет на убавина кој ниеден уметник не може да го 
наслика, ниту еден смртен јазик не може да го опише”. – Адвентен 
дом, 545

Петок               17. ноември 
ЛИЧЕН ПРЕГЛЕД НА ПРАШАЊАТА

1. Зошто треба да се грижиме за скромноста?
2. Зошто чистотата е толку важна и како козметиката влијае на тоа?
3. Што е одвратно пред Бога и што значи тоа?
4. Како треба да дојдеме пред Бога кога му се поклонуваме?
5. Зошто постојано сме изложени на влијанието на световноста?

8. лекција          Сабота, 25. ноември 2023

Венчани со Христа
„Создај чисто срце во мене, Боже, и нов и прав дух стави во мене“ 

(Псалм 51:10).

„Сè што треба да се направи по Негова заповед, може да се оствари 
во Негова сила”. – Христовите поуки, 333.

ПРЕДЛАГАМЕ ДА ПРОЧИТАТЕ:         Testimonies to Ministers, pp. 367–370. 
                                                                                      

Недела                       19. ноември

1. ЗАКОН
а. Како е дефиниран законот за бракот? Создавање 2:24; 

Римјаните 7:1–3.  

б. Која е разликата помеѓу вистинското непознавањето на 
Божјата волја за нас и исмевањето на светлината откриена од 
небото? Дела 17:30; 2 Петрово 3:3–6,11,14.

_______________________________________________________________________ 
_______________________________________________________________________ 

„’Ако светлината дојде и биде отфрлена или презрена, тогаш доаѓа и осуда 
и Божјиот гнев; но додека светлината не е дадена, нема ниту грев, зашто 
немало светлина што би можеле луѓето да ја отфрлат’“. – 1 Сведоштво, 116.

„Оној кој одбива да бара живот, кој не сака да го истражува Светото писмо 
и да дознае што е вистина за неговите дела да не бидат осудени, ќе биде 
оставен на слепилото на сопствениот разум и на измамите на сатаната“. – 
Selected Messages, bk. 1, p. 313.

в. Зошто намерното останување во незнаење е толку опасно? 
Јован 15:22; 5:40.

„Оние кои намерно ќе се стават во ситуација каде нема да имаат можност 
да ја слушнат вистината, ќе се вбројат меѓу оние кои ја слушнале вистината, 
но упорно ги отфрлаат презентираните докази“. – The SDA Bible Commentary 
[E. G. White Comments], vol. 5, p. 1145.

„Оние кои имаат можност да ја слушнат вистината и не се трудат да ја 
слушнат или разберат, мислејќи дека нема да бидат одговорни за она што 
не го слушнале, ќе бидат осудени пред Бога на ист начин како да ја слушнале 
и отфрлиле вистина“. – The Review and Herald, April 25, 1893.

Понеделник            20. ноември

2. ЛИЧНА ПРИМЕНА
а. Зошто жената треба да остане во брак дури и со неверен 

сопруг (и обратно, се додека тоа не е однос во кој постои 
опасно злоставување)? 1 Коринтјаните 7:13,14; 1 Петрово 3:1.

_______________________________________________________________________ 
_______________________________________________________________________ 

„Ако жената не верува и ако се спротивставува, мажот, според светиот 
Божји закон, не може да ја отфрли само поради тоа. Во согласност со 
Божјиот закон, тој мора да остане со неа, додека самата не одлучи да си 
отиде. Тој може да страда поради нејзиното противење и често да биде 
изложен на угнетување; тој ќе најде утеха, сила и поткрепа во Бога, Кој 
дава милост во секоја прилика. Тој мора да биде човек со чисти мисли, 
одлучни и цврсти начела и Бог ќе му даде мудрост да знае по кој пат 
треба да тргне. Нагонот нема да владее со неговиот разум, затоа што 
цврсто ќе ги држи уздите и така ќе ја контролира својата страст” (Марко 
1:14,15). – Адвентен дом, 344.

б. Како апостол Павле преминува од буквално во духовно 
претставување – и кого симболизира жената? Римјаните 7:4,5; 
2 Коринтјаните 11:2.

_______________________________________________________________________ 

„Тие (членовите на црквата) не смеат да се облекуваат во својата 
секојдневна граѓанска облека, туку во свадбени облеки. Тие се венчани 
за Христа и треба да се облечат во облеката на Неговата праведност. 
Црквата е Христова невеста, а нејзините членови треба да го повлечат 
јаремот со својот Водач. Бог нè предупредува да не ја осквернуваме 
нашата облека”. – The Gospel Herald, May 28, 1902.

„Нашите чувства треба да бидат насочени само во една насока, за да не се 
нарушат нашите обврски како Христови слуги. Етикетата на светот никогаш 
нема да нѐ означи како Божји деца, лојални поданици на Неговото царство. 
Кога дојде Исус, Тој во црквата најде гревови, световност и расправии; но 
Неговата мисија беше да го промени овој редослед на нештата. Тој сакаше 
Неговата црква да биде во светот, но не од светот. Тој рече: ‘Секоја садница, 
што не ја насадил Мојот Отец небесен, ќе се искорне.’ Црквата требаше да 
биде божествена ограда во светот. Таа требаше да биде како лозје, засадено 
од божествениот Лозар, кој и го обработува. Таа требаше да биде како 
расадник засаден со дрвја на праведноста, и иако беше опкружен со злите 
дрвја на светот, кои донесуваат плод за смрт – сè што се наоѓаше внатре 
во оградата беше предодредено да биде Господов насад, кој ќе донесе 
плод на праведност. Христовите следбеници требаше да ја откријат моќта 
на Христовата преобразувачка благодат која ги менува расипаните срца на 
луѓето“. – The Review and Herald, December 19, 1893.

торник               21. ноември

3. ЖИВОТ СО ПРВИОТ СОПРУГ
а. Користејќи ги духовните симболи од Римјаните 7. поглавје, 

опишете го животот под првиот брак, и зошто е толку тешко да 
се победи гревот. Римјаните 6:12–16; 7:5,14,15; Еремија 17:9.

_______________________________________________________________________ 
_______________________________________________________________________ 

„Стариот човек сè уште не умрел во тебе. Имаш обличје на побожност 
но ја немаш Божјата сила која чисти од гревот. Ти си во состојба убаво да 
зборуваш и да пишуваш, и што се однесува до твоите зборови, тие можат 
да бидат исправени, но ти не зборуваш со вистински јазик на срцето“. – 2 
Сведоштво, 323.

„За да можеш да правиш добро, мораш да живееш нов живот кој е во 
хармонија со Божјата волја. Твојата изопачена природа не е преобразена. 
Ти не си во мир со Бога ниту со самиот себе. Ти си во оковите на големиот 
непријател на душите, подложен на стариот човек на гревот. Ти не си 
слободен човек во Христа. Потребно е да се случи духовна промена во 
тебе пред Бог да може да работи со тебе“. – Testimonies on Sexual Behavior, 
Adultery, and Divorce, pp. 170, 171.

б. Повторно користејќи ги духовните симболи, што ќе добиеме ако 
продолжиме да живееме во првиот брак и како се ослободуваме од 
таа врска? Римјаните 6:23 (прв дел); 6:6,7,11,12,18; Јован 8:31,32.

_______________________________________________________________________ 

„Ако се препуштиме на гневот, страста, алчноста, омразата, себичноста 
или некој друг грев, ние стануваме слуги на гревот. ‘Никој не може да 
им служи на два господара’ (Матеј 6:24). Ако служиме на гревот, не 
можеме да му служиме на Христа. Христијаните ќе чувствуваат поттик 
на грев, бидејќи телото се бори против Духот; но и Духот се бори против 
телото, одржувајќи постојана војна. Овде е потребна Христова помош. 
Човековата слабост се соединува со божествената сила“. – Ум, карактер 
и личност 2, 516.

„Сега мораш да ги учиш големите поуки за самосовладување, кои требаше 
да ги совладаш многу порано. Бог те доведе во поинакво опкружување 
каде што под влијание на Неговиот Свет Дух можеш да се дисциплинираш 
и да се менуваш, да стекнуваш морална сила и самоконтрола, за да можеш 
да станеш победник. Владеењето со себе може да се постигне само со 
најголеми напори, непоколеблива одлучност и истрајност и нескршлива 
енергичност“. – 4 Сведоштво, 92.

„Треба да почнеш да го бараш Бога таму каде што си. Мора повторно 
да се родиш. Мора да има обнова, нов живот создаден во тебе, за да не 
му служиш на гревот или на телесните похоти. Твоите деца треба да се 
преобратат. Мораш да извршиш едба свечена работа“. – The Signs of the 
Times, July 22, 1889.

22. ноемвриСреда

4. СЛОБОДА 
а. Што е потребно за да се влезе во светиот град? Откровение 

21:27; 22:14.
_______________________________________________________________________ 
_______________________________________________________________________ 
 

„Кога ќе ја донесете душата кај Христа преку овој личен напор, дозволете 
Бог да работи со предаденото, понизно срце; Бог нека ја поттикне во него 
токму онаа служба каква што смета дека е соодветна. Бог ветил дека Неговата 
благодат ќе биде доволна за сите што ќе дојдат кај Него. Оние кои ќе му се 
предадат на Исус, кои ја отвораат вратата на срцето и Го канат внатре, ќе 
бидат заштитени. Тој вели: ‘Јас сум Патот, Вистината и Животот’ (Јован 14:6). 
Поседувајќи го Исус, тие ќе ја поседуваат вистината. Тие ќе бидат целосни во 
Него“. – Colporteur Ministry, p. 50.

„Христос го претставува целосниот систем на вистината. Тој вели: ‘Јас 
сум Патот, Вистината и Животот.’ Сите вистински верници имаат центар во 
Христа, нивниот карактер е озрачен од Христос; сите се среќаваат во Христа 
и кружат околу Христа. Вистината доаѓа од небото за да го очисти човекот 
од секоја морална нечистотија. Тоа води кон добронамерни постапки, кон 
добра, нежна, грижлива љубов кон сиромашните, вознемирените, оние кои 
страдаат. Ова претставува практична послушност на Христовите зборови“. – 
Selected Messages, bk. 3, pp. 198, 199.

б. Како стануваме слободни преку познавањето на вистината и 
која е суштината на нашата порака до светот? Јован 12:32; 1 
Коринтјаните 1:18; Галатјаните 6:14.

„Тајната на крстот ги објаснува сите други тајни. Во светлината која свети 
од Голгота, Божјите особини кои нè исполнуваат со страв и стравопочит 
изгледаат убави и привлечни. Милоста, нежноста и родителската љубов се 
соединуваат со светоста, со праведноста и со моќта. Додека го посматраме 
Величеството на Неговиот престол, висок и возвишен, го гледаме Неговиот 
карактер во Неговите милостиви постапки, и како никогаш порано, го 
сфаќаме значењето на она љубезно ословување: ‘Оче наш!’ 

Ќе се види дека Оној, кој е бесконечен во мудроста, не можел да смисли 
ниеден друг план за нашето спасение освен да го жртвува Својот Син. 
Награда за оваа жртва е радоста што земјата ќе ја населат откупени, свети, 
среќни и бесмртни суштества“. – Големата борба, 652.

„Привлечен од Христовата сила, кога грешникот ќе се приближи до 
издигнатиот крст, и се поклонува пред него, тој станува ново создание. 
Добива ново срце и станува ново создание во Исуса Христа“. – Христовите 
поуки, 162.

„Без разлика на темата што е претставена, издигнете го Исуса како центар 
на сета надеж, ‘корен и род Давидов, сјајната ѕвезда Деница’“. – Testimonies 
to Ministers, p. 118.

Четврток             23. ноември

5. СТАРИ НАВИКИ
а.  Откако стариот човек ќе умре, дали тоа значи дека никогаш повеќе 

нема да грешиме? Која цел треба да ја достигнеме? 1 Јованово 
2:1; Матеј 5:48.

_______________________________________________________________________ 

„Христос, како првосвештеник од оваа страна на завесата ја овековечи 
Голгота, така што, иако живее во Бога, тој постојано умира за гревот; и 
затоа, ако некој згреши, има застапник кај Отецот“. – Selected Messages, 
bk. 1, p. 343.

б. Како нашите врски и односи со другите влијаат на нас било 
негативно или позитивно? 2 Коринтјаните 3:18; Јован 1:1,14.

_______________________________________________________________________ 

„Дружењето со секоја личност, колку и да е ограничено, има влијание 
на нас. До кој степен ќе бидеме под ова влијание зависи од степенот 
на блискост, од тоа дали постојано сме во нејзино друштво, како и 
од тоа колку ја сакаме и почитуваме таа личност. Така запознавајќи 
се и дружејќи се со Христа ние можеме да станеме слични на Него, 
единствениот безгрешен Пример“. – 5 Сведоштво, 222,223.

в. Како да се заштитиме од паѓање? 1 Коринтјаните 15:31; 
Галатјаните 2:20.

„Гледајќи постојано на Исуса со окото на верата ние стануваме 
посилни. Бог ќе му даде најдрагоцени откровенија на Својот гладен и 
жеден народ. Таквиот ќе увиди дека Христос е личен Спасител. Кога се 
хранат со Неговата Реч, луѓето увидуваат дека таа е дух и живот. Речта ја 
уништува вродената земна природа и дава нов живот во Исуса 

Христа. Светиот Дух Доаѓа како Утешител на душата. Со помош на 
Неговата благодат што преобразува, во ученикот се репродуцира 
Божјиот лик и тој станува ново создание“. – Копнежот на вековите, 391.

Петок              24. ноември

ЛИЧЕН ПРЕГЛЕД НА ПРАШАЊАТА

1.  Споредете го вистинското незнаење на кое Бог не гледа со одбивањето да знаеме 
и разбереме.

2. Зошто првиот маж има толку силно влијание врз човечката природа?
3. Објасни го контрастот помеѓу буквално неверниот маж и духовниот прв 

маж.
4. Како вистината е само манифестација на Исус Христос?
5. Како нашите навики влијаат на нас дури и во нашиот нов однос со нашиот 

Спасител?

Сабота, 2. декември 2023 

Дар во првата сабота за 
реновирање на црквата во Белем, 

Сао Паоло, Бразил 

Градот Сао Паоло е општина во 
истоимената бразилска покраина. 
Тој е четвртиот најнаселен град во 
светот. Сао Паоло е основан во 1554. 
година од језуитски свештеници, и 
денес околу 58% од неговото население 
се католици, 22% се протестанти, а 
останатите исповедаат други религии. Токму в о 
овој град пристигнале првите реформатори во Бразил и 
наскоро се проширија во другите региони на земјата. Бидејќи Сао Паоло 
е најголемиот град во Бразил, многумина останаа овде да го проповедаат 
евангелието, придобивајќи души за Христа и да градат молитвени домови 
за нашиот голем Бог; и, во овој дух, почнаа да ја градат црквата Белем (или 
како што ние нагалено ја нарекуваме „Белензињо“).

Оваа црква се наоѓа во близина на центарот на градот, со огромно поле 
за мисионерска работа во соседството. Таа долго време напредуваше, и со 
текот на годините се случија многу промени. Денес го продолжува својот 
духовен живот, работејќи со децата и постарите лица во околните краишта, 
и по милоста Божја постигнува забележителен успех во оваа просперитетна 
и благословена работа. Како еден од првите храмови за богослужба на 
нашите браќа овде во Бразил, црквата Белем одлучно работи на тоа да 
остане активна, и покрај тешкотиите што ја снаоѓаат. Во овој молитвен дом, 
посветен на 15. октомври 1943. година, отсекогаш се одржувале богослужби, 
кои продолжуваат и денес.  

 Сепак, поради тоа што трае толку многу години, зградата во Белем 
повеќе не е толку силна како верата на верниците кои се собираат овде да се 
поклонат. Така, дури и со долга историја, на некогашното место за состаноци 
на Бразилската унија и треба итна финансиска помош од нашите браќа 
ширум светот, за да може овој дом на молитвата да доживее реставрација, 
за да можеме да ги оддадеме сите пофалби и чест на врховниот Бог во 
зградата што е достојна за таков чин. Им благодариме на сите донатори 
за нивната љубезна соработка – и нека Бог ги благослови нашите браќа и 
сестри кои ќе ни помогнат да го задржиме овој светилник кој многу години 
ги осветлуваше стапките на оние кои го бараат Исуса, оставајќи ги бурните 
патеки на гревот.

Вашите браќа од црквата „Белензињо“

9. лекција          Сабота, 2. декември 2023

Исус умре со смртта што јас ја 
заслужувам 

„Она, што законот не можеше да го направи, бидејќи беше ослабен 
поради телото, го изврши Бог, испраќајќи Го Синот Свој во тело, 
подобно на телото на гревот, и како жртва за гревот, Тој го осуди гревот 
во телото“ (Римјаните  8:3).

„Кога човекот, измамен од сатаната, не го послушал божествениот 
закон, Бог не можел да го промени законот, дури и за спасение на 
човечкиот род. Бог е љубов; Неговиот закон е израз на Неговиот 
карактер. Да се промени Неговиот закон би значело да се одрече од 
себеси; тоа би ги урнало оние начела од кои зависи благосостојбата на 
целиот универзум”. – Bible Training School, February 1, 1908.

ПРЕДЛАГАМЕ ДА ПРОЧИТАТЕ:                               3 Сведоштво, 371–380.

Недела                        26. ноември

1. ЗАКОНОТ
а. Според законот за брак, што ја ослободува жената од нејзиниот 

прв сопруг? Римјаните 7:2; 1 Коринтјаните 7:39.

б. Дали е дозволено некој да го убие првиот брачен другар? 
Излез 20:13; Јован 8:44.

в. За да се спаси грешникот, зошто мора да се одржува 
законитоста на законот во планот на спасението? Псалм 85:10; 
Даниел 9:7.

„Синот Божји станувајќи заменик на човекот и носејќи го проклетството 
што требаше да падне врз човекот, се заложил заради целиот човечки род 
дека ќе ја зачува честа на Божјиот закон. Отецот го предал светот во Христови 
раце, за преку Неговото посредничко дело да го спаси грешникот и целосно 
да ги оправда барањата на законот. Неговата мисија беше да ги осведочи 
луѓето во гревот – што е престап на законот, и преку заслугите на Неговата 
крв и со Негово посредништво да ги врати во состојба на послушност. 
Христовата жртва овозможила да се одржи законот, а на грешникот да му 
се прости – не само да се ослободи од моќта на гревот, туку и да се обнови 
‘според образот на својот Создател’ (Колосјаните 3:10)“. – Bible Training 
School, February 1, 1908.

Понеделник              27. ноември

2. ЗАКОНИТОСТА НА СПАСЕНИЕТО
а. Бидејќи е потребна  и милост, а законот не може да го обезбеди 

тоа, што било неопходно за да се случи откупот? Римјаните 
8:3,4.

_______________________________________________________________________ 

„Без заслугите на крвта на распнатиот и воскреснат Спасител, паднатиот 
човек никогаш не би можел да ги исполни барањата на законот“. – The Signs 
of the Times, August 18, 1890.

„Никогаш не сме наговестиле, ниту во проповедите што ги проповедаат 
нашите проповедници, ниту на илјадниците страници од нашите печатени 
материјали дистрибуиран низ целиот свет, дека законот има каква било 
моќ да го спаси грешникот. Напротив, нашите говорници и писатели 
постојано повторуваа дека законот нема моќ да го откупи престапникот од 
последиците на неговиот грев“. – The Signs of the Times, July 18, 1878.

„Кога светлината на законот ќе го осуди грешникот, тогаш тој треба да 
изврши едно дело: да се покае пред Бога поради престапот на Неговиот 
закон и да покаже вера кон нашиот Господ Исус Христос, заменик и гарант 
на грешникот. Тогаш простувањето и бесплатниот дар на спасението можат 
да бидат негови. Но, Исус Христос никогаш нема да спаси некој што го 
познава Божјиот закон, но во својот живот го престапува“. – The Signs of the 
Times, March 7, 1878.

б. Додека бевме во ропство на гревот, што стана Исус за да може да 
биде мој Спасител? 2 Коринтјаните 5:21.

„За да го подигне паднатиот човек, Христос морал да допре до него 
таму каде што бил. Тој ја зел човечката природа и ги понел слабостите и 
расипаноста на човечкиот род. Тој, кој не знаеше за грев, стана грев за 
нас. Тој се понижи себеси до најниските длабочини на човечката беда, за 
да може да биде квалификуван да допре до човекот и да го издигне од 
понижувањето во кое го втурнал гревот“. – Selected Messages, bk. 1, p. 268.

„Човековото беззаконие беше положено врз Христа; Тој беше прогласен 
за престапник за да ги откупи од проклетството на законот... Повлекувањето 
на божественото лице од Спасителот, во овој час на најтешките маки, го 
прободе Неговото срце со тага што човекот никогаш не може целосно да ја 
разбере. Секоја болка претрпена од Божјиот Син на крстот, капките крв што 
течеа од Неговата глава, Неговите раце и стапала, Неговото тело грчевито во 
агонија и неискажливата болка што ја исполни Неговата душа кога Отецот 
го криеше лицето од Него му зборува на човекот, велејќи: Поради Својата 
љубов кон тебе, Божјиот Син се согласи овие грозоморни злосторства да 
бидат положени врз Него; поради тебе ја руши власта на смртта и ги отвора 
портите на рајот и вечниот живот... Оној, кој го зема гревот на себе, ја 
поднесува казната на законот и станува грев заради човекот“. – The Spirit of 
Prophecy, vol. 3, pp. 162, 163.

Вторник              28. ноември

3. ГРЕШНА ЧОВЕЧКА ПРИРОДА
а. Опишете ја човечката природа што Исус ја зел врз Себе. 

Евреите 2:14–18; 7:26; 2 Тимотеј 2:8.

„Размислете за Христовото понижување. Тој ја зел на Себе паднатата 
и напатената човечка природа, понижена и извалкана од гревот. Тој 
ги зеде нашите таги, носејќи ја нашата тага и срам. Тој ги издржа сите 
искушенија со кои се соочува човекот. Тој го соедини човештвото со 
божественоста; божествениот дух живееше во храмот на телото“. – The 
SDA Bible Commentary [E. G. White Comments], vol. 4, p. 1147.

„За Божјиот Син би било скоро бескрајно понижување да ја земе на Себе 
човечката природа, дури и тогаш, кога Адам сѐ уште бил невин во Едем. 
Меѓутоа, Исус примил на Себе човечки облик во времето кога човечкиот 
род бил ослабнат од гревот, кој постоел веќе четири илјади години. 
Како секое Адамово дете, Тој ги примил последиците од влијанието 
на големиот закон на наследството. Какви биле тие последици тоа го 
покажува историјата на Неговите земни предци. Со такво наследство 
Тој дошол да учествува во нашите страдања и искушенија и да ни даде 
пример на безгрешен живот“. – Копнежот на вековите, 49.

„Да не беше целосно човек, Христос не можеше да биде наша замена. 
Тој не можеше да го постигне во човечката природа она совршенство 
на карактерот што е привилегија на сите нас да го постигнеме. Тој беше 
светлината и животот на светот. Тој дојде на оваа земја за да работи во 
корист на луѓето, за тие повеќе да не бидат под контрола на сатанските 
орудија. Но, додека ја носеше човечката природа, Тој зависеше од 
Семоќниот за својот живот. Во Својата човечка природа, Тој цврсто се 
држеше за божествената природа на Бога; и тоа секој член на човечкото 
семејство има привилегија да го стори истото. Христос не направи ништо 
што човечката природа не може да го направи ако земе учество во 
божествената природа“. – The Signs of the Times, June 17, 1897.

б. Зошто било потребно Исус да ја земе на Себе нашата човечка 
природа? Евреите 2:10; 7:26.

„Христос беше вистински човек и даде доказ за Својата понизност кога 
стана човек. Но, Тој беше и Бог во тело“. – The SDA Bible Commentary [E. G. 
White Comments], vol. 7, p. 904.

„Христос, по неизмерна цена и по таинствена постапка за ангелите 
и за луѓето, ја зеде на Себе човечката природа. Сокривајќи ја Својата 
божественост, оставајќи ја настрана Својата слава, Тој се роди како бебе 
во Витлеем. Во човечко тело Тој живееше според Божјиот закон, за да 
може да го осуди гревот во телото и да им посведочи на небесните 
суштества дека законот е даден за живот, за да се осигура среќата, мирот 
и вечното добро на сите што се покоруваат“. – The Youth’s Instructor, July 
20, 1899.

Среда               29. ноември

4. СОВРШЕНСТВО
а. Опишете го Исусовиот живот додека бил на земјата. 

Филипјаните 2:5–8; Лука 2:51,52.
_______________________________________________________________________

„Господовото мерило за праведност останува цврсто како и Неговиот 
вечен престол. Тоа е Неговиот свет закон, и бидејќи ниту еден пропис од 
овој закон не можел да се смени за да се прилагоди на човекот во неговата 
падната состојба, Отецот се согласил да му даде на Својот единороден 
Син да умре. Да се укине законот? – Не; туку да се спаси грешникот. 
Крстот на Голгота е непобитен аргумент за вечноста на Јеховиниот закон. 
Кога големиот Учител ја одржал Својата проповед на гората, покажувајќи 
ја непроменливоста на Божјиот закон, Тој го објаснуваше законот што 
Самиот го дал“. – The Review and Herald, March 21, 1893.

„Како што жртвата принесена заради нас била целосна, така и ние 
мораме целосно да се исчистиме од нечистотијата на гревот. Нема ниедно 
безбожно дело кое законот нема да го осуди; нема ниедна неправда која 
ќе ја избегне неговата осуда. Христовиот живот е совршено исполнување 
на сите прописи на законот. Тој рекол: ‘Јас ги запазив заповедите на 
Мојот Отец’ (Јован 15:10). Неговиот живот за нас претставува пример за 
покорност и служба“. – 8 Сведоштво, 312.

„Непријателството помеѓу семето на змијата и семето на жената 
било натприродно. Во Христа тоа непријателство беше во една смисла 
природно; во друга смисла тоа беше натприродно, бидејќи човештвото 
и божественоста беа комбинирани. И тоа непријателство никогаш не 
достигнало толкав степен како кога Христос стана жител на оваа земја. 
Никогаш порано немало суштество на земјата кое го мрази гревот толку 
длабоко како Христос. Тој ја видел неговата измамничка, влијателна моќ 
врз светите ангели и сите Негови сили биле ангажирани против гревот“. 
– Selected Messages, bk. 1, p. 254.

б. Опишете го нивото на Христовото совршенство. Евреите 4:14–
16; 1 Петрово 2:21–24.

_______________________________________________________________________

„Никој не е лишен од можноста во својот делокруг да постигне 
совршенство на христијанскиот карактер. Со Христовата жртва на секој 
верник му е овозможено да прими ‘сè што му е потребно за животот и 
побожноста’. Бог нè повикува да го постигнеме високото мерило на 
совршенството, а како пример за тоа ни го дава Христовиот карактер. Во 
својата човечка природа, усовршена со живот на постојано противставување 
на злото, Спасителот покажал дека човечките суштества можат и во овој 
живот, соработувајќи со божествената сила, да постигнат совршенство на 
карактерот. Тоа е Божја гаранција за нас дека и ние исто така можеме да се 
здобиеме со целосна победа“. – Делата на апостолите, 531.

Четврток             30. ноември

5. ТРАНСФОРМАЦИЈА
а. Што се случува кога ќе ја прифатиме Христовата смрт заради 

нас во нашата грешна човечка природа? 2 Коринтјаните 5:17.
_______________________________________________________________________ 
_______________________________________________________________________ 

„Неискажаните страдања низ кои минувал тогаш биле предизвикани 
не само од мачното чувство и од последиците на четериесетдневното 
гладување; најмногу од сè го притискала вината за гревовите на светот 
која ја презел на Себе“. – 3 Сведоштво, 372.

„На човекот му е потребна сила, надвор и над неговите можности, 
која ќе го обнови во него Божјиот лик; но бидејќи му треба божествена 
помош, тоа не ја прави човечката активност неважна. Од наша страна се 
бара вера, бидејќи верата делува преку љубовта и ја прочистува душата. 
Верата се држи за Христовата доблест. Господ не сака човечката сила да 
биде умртвена; но соработувајќи со Бога, силата на човекот може да биде 
делотворна на добро. Бог не планирал нашата волја да биде уништена; 
затоа што токму преку оваа особина треба да ја вршиме работата што Тој 
сака да ја вршиме и дома и во странство“. – Selected Messages, bk. 1, pp. 
375, 376.

б. Што се случува со човечкото срце при оваа промена? Езекиел 
36:26,27.

„Откупнината што ја плати Христос е доволна за спасение на сите луѓе; 
но ќе им користи само на оние кои стануваат нови созданија во Исуса 
Христа, лојални поданици на вечното Божјо царство. Неговото страдање 
нема да го заштити од казна непокајаниот, непослушниот грешник. 
Човекот мора да соработува со божествената сила и да го вложи својот 
човечки напор да го покори гревот и да стои ‘совршен во Христа’. 
Христовото дело било да го обнови човекот во неговата првобитна 
состојба, да го исцели преку божествената сила. Човечкиот дел е со 
вера да се држи за Христовите заслуги и да соработува со божествените 
орудија во формирање на праведен карактер“. – North Pacific Union 
Gleaner, February 17, 1909.

Петок               1. декември
ЛИЧЕН ПРЕГЛЕД НА ПРАШАЊАТА

1. Зошто е толку важно да се одржува валидноста на Божјиот закон?
2. Зошто Исус мораше да стане грев (првиот маж) за да обезбеди спасение за 

човечкиот род?
3. Опишете ја Христовата човечка природа.
4. Каков живот живеел Христос во грешната човечка природа? 
5. Како се преобразува грешното човечко срце?

 10. лекција         Сабота, 9. декември 2023 

     Обновување на брачната 
институција

„Она, што законот не можеше да го направи, бидејќи беше ослабен 
поради телото, го изврши Бог, испраќајќи Го Синот Свој во тело, 
подобно на телото на гревот, и како жртва за гревот, Тој го осуди гревот 
во телото“ (Исаија  58:12).

„Постојат две институции воспоставени во Едем, кои не се изгубени 
со падот во грев – саботата и брачната врска... Оној кој со заповед или 
пример ја намалува обврската на овие свети институции е непријател и 
на Бога и на човекот и го користи своето влијание и своите таленти дадени 
од Бога да предизвика состојба на конфузија и морална изопаченост”. – 
The Signs of the Times, February 28, 1884.

ПРЕДЛАГАМЕ ДА ПРОЧИТАТЕ:      Копнежот на век., 150–153, 214–225, 
                                                                                                             

Недела                  3. декември

1. СЕМЕЈНА ЗАЕДНИЦА
а. Што се обидува сатаната да направи со семејната заедница 

што Бог ја одредил? 1 Петрово 5:8.

„Денеска, кога се приближуваме кон крајот на времето и кога Божјиот 
народ стои на границата на небесниот Ханан, сатаната, како и во 
минатото, двојно ќе ги зголеми своите напори за да ги спречи да влезат 
во ветената земја. Тој поставува свои стапици пред секоја душа. Оттаму, 
сите мора да бидат претпазливи, а не само неуките и необразованите. 
Тој ќе смисли искушенија дури и за оние што се наоѓаат на највисоки 
положби и на најсвети должности; ако му појде од рака да ја извалка 
нивната душа, тогаш ќе може да уништи и многу други. И денеска тој 
се служи со исти средства како и пред три илјади години. Со помош на 
пријателство со светот, со помош на шармот на убавината, со желбата за 
задоволства, со веселбите, со различни свечености и со чаша вино, тој 
наведува на престап на седмата заповед”. – Патријарси и пророци, 457.

б. Како Новиот завет го расветлува тој ден, поврзувајќи го со 
настаните што ќе се случат непосредно пред второто Христово 
доаѓање? Откровение 3:7-11.

„Токму поради тоа што неморалот завладеал меѓу нив, стариот Израел 
го навлекол Божјиот гнев на себе”. – 2 Сведоштво, 451.

Понеделник             4. декември
 

2. ХРИСТОВИОТ ПРЕТХОДНИК
а. Кој бил Јован Крстител (во врска со делото пророкувано од 

Малахија) и како тоа го претставува последниот остаток? Матеј 
11:7,14.

„Оние кои треба да го подготват патот за второто Христово доаѓање се 
претставени како верниот Илија, како што и Јован дошол во Илиин дух за 
да го подготви патот за првото Христово доаѓање “. – 3 Сведоштво, 62.

„Времето во кое живееме бара реформа на дело“. – 4 Сведоштво, 
488.

б. Зошто Јован пострада маченички и што покажува ова денес? 
Матеј 14:3–5.

„Ирод бил трогнат слушајќи го силното и острото сведоштво на Јован 
Крстител, и со длабок интерес се распрашувал што треба да направи за 
да стане негов ученик. Јован бил запознаен со фактот дека Ирод планира 
да се ожени со жената на својот брат, иако мажот и сѐ уште бил жив, и 
верно му рекол дека тоа е незаконски”. – Рани списи, 154.

„Ирод бил склон да постапува по советот на Јован и ѝ рекол на 
Иродијада дека не може да се ожени со неа бидејќи тоа е спротивно на 
Божјиот закон. Но, оваа решителна жена не дозволила да бидат спречени 
нејзините намери. Во нејзиното срце кон Јован се разбудила силна 
омраза. Ирод беше човек со слаби начела, со колеблив ум, а Иродијада 
без големи тешкотии ја сврте ситуацијата во своја корист и го задржа 
своето влијание врз него. Ирод се препуштил на грешните задоволства 
наместо да се потчини на ограничувањата на Божјиот закон“. – The Spirit 
of Prophecy, vol. 2, p. 70.

„Многумина од оние кои тврдат дека веруваат во вистината би рекле, 
кога би ги искажале своите вистински чувства: ‘Дали е потребно да се 
зборува толку отворено?’... Дали требаше да го предизвика гневот на 
Иродијада со тоа што му кажа на Ирод дека е незаконско да живее со 
жената на својот брат? Го загуби животот затоа што зборуваше толку 
отворено. Не можеше ли мирно да ја продолжи својата мисија, без да го 
навлече гневот на Иродијада?“. – Gospel Workers, p. 149.

„Јован Крстител отворено го укорувал гревот и кај луѓето со скромно 
занимање и кај луѓето на високи позиции. Тој им ја соопштил вистината 
на царевите и на благородниците, без разлика дали ќе ја слушнат или 
ќе ја отфрлат. Тој зборуваше лично и одлучно. Тој ги укорил фарисеите 
од Синедрионот затоа што нивната религија се состоела од форми и 
беше лишена од праведноста на чиста, доброволна послушност... Тој му 
зборуваше на Ирод за неговиот брак со Иродијада, велејќи му дека не е 
законито да ја земе за жена. Му зборувал и за идната казна, кога Бог ќе 
му суди на секој човек според неговите дела“. – Selected Messages, bk. 2, 
pp. 149, 150.

Вторник             5. декември

3. РЕФОРМАЦИЈА
а. Какво дело треба да врши Божјиот народ во последните денови, 

и како тоа е изразено во Исусовите зборови? Еремија 6:16; Матеј 
11:28–30.

_______________________________________________________________________ 
_______________________________________________________________________ 

„Кротоста е скапоцена, христијанска особина. Христовата кротост и 
понизност можеме да ја научиме само со носење на Неговиот јарем... 
Тој јарем значи целосно потчинување“. – In Heavenly Places, p. 236.

б. Како да го забрзаме Христовото доаѓање? 2 Петрово 3:12; 
Дела 3:19–21.

_______________________________________________________________________ 

„Христос со длабок копнеж очекува да се покаже во Својата црква. 
Кога Неговиот карактер совршено ќе се репродуцира во Неговиот народ, 
тогаш Тој ќе дојде да ги земе како свои“. – Христовите поуки, 69.

„При завршетокот на историјата на светот сите божествени институции 
ќе бидат обновени“. – Пророци и цареви, 678.

в. Во овој контекст, која божествена институција е воспоставена 
во исто време со саботата? Создавање 1:26–28; 2:2,3.

„И саботата и брачната институција беа воспоставени од Бога во Едем 
за да се чуваат побожни и свети. И двете овие божествени институции 
беа занемарени и омаловажени од мажите и жените, чии срца се целосно 
подготвени да прават зло“. – The Review and Herald, March 8, 1870.

„Бог одредил мажот и жената да бидат обединети во свет брак, да 
основаат семејства кои, крунисани со чест, ќе бидат симболи на небесното 
семејство. И на почетокот на својата јавна служба Христос недвосмислено 
го ставил Својот печат на одобрување врз оваа институција основана 
во Едем. Со ова, Тој им објавил на сите дека нема да го одбие Своето 
присуство на свадбените церемонии и дека бракот, склучен во чистота 
и светост, во вистина и праведност, е еден од најголемите благослови 
што некогаш му биле дадени на човечкото семејство. Свештениците и 
папите донесоа закони со кои им забрануваат на луѓето да се венчаат и 
ги затвораат во манастирите. Овие закони и ограничувања ги смислил 
сатаната за да ги стават мажите и жените во неприродни позиции. Така, 
сатаната ги искушувал човечките суштества да го занемарат законот 
за брак како нешто несвето, но во исто време ја отворил вратата за 
попуштање на човечката страст. Така настанаа некои од најголемите зла 
кои се проклетство за нашиот свет – прељубата, блудот и убиствата на 
невини деца родени вонбрачно“. – The Bible Echo, August 28, 1899.

Среда              6. декември

4. ПРВАТА БОЖЕСТВЕНА ИНСТИТУЦИЈА
а. Која е разликата помеѓу начинот на кој се создадени луѓето 

наспроти животните? Создавање 1:24,25; 2:7,18,21,22.
_______________________________________________________________________ 
_______________________________________________________________________ 
_______________________________________________________________________ 

„По создавањето на земјата и животните на неа, Отецот и Синот 
ја исполниле својата намера, зачната пред падот на сатаната, да го 
направат човекот според нивниот образ и подобие. Тие работеа заедно 
во создавањето на земјата и секое живо суштество на неа. И сега Бог 
му вели на својот Син: ‘Да создадеме човек според Нашиот образ’. 
Кога излегол од рацете на својот Творец, Адам бил со благороден раст 
и совршено пропорционален. Тој беше повеќе од двапати повисок од 
луѓето што сега живеат на земјата и беше пропорционално граден. 
Неговите црти беа совршени и убави. Бојата на неговото лице не беше 
ниту бледа, ниту жолта, туку румена, блескаше со богата нијанса на 
здравје. Ева не беше толку висока како Адам. Нејзината глава достигаше 
малку над неговите рамена. Таа, исто така беше благородна – совршена 
по својата симетрија и многу убава“. – The Spirit of Prophecy, vol. 1, pp. 24, 
25.

б. Како беше воспоставен првиот брак? Која одредба била донесена 
против разводот во Едем – и дали Исус работел на обновата? 
Создавање 2:23,24.

_______________________________________________________________________ 
_______________________________________________________________________ 

„Исус дошол во нашиот свет за да ги исправи грешките и да ја обнови 
Божјата морална слика во човекот. Погрешните мислења за бракот нашле 
место во умовите на израелскиот учител. Тие ја укинале светата установа 
бракот. Човекот станал со толку тврдо срце, што за секоја ситница можел 
да се одвои од својата жена или ако така одлучил, можел да ја одвои од 
децата и да ја избрка од домот. Ова се сметало за голем срам, а често 
било проследено со најголемите страдања на отфрлената жена.

Христос дошол да ги исправи овие зла и затоа Своето прво чудо 
го направил на свадба. Со тоа му објавил на светот дека чистиот и 
неизвалкан брак е света установа“. – Адвентен дом, 341.

„Саботата и бракот биле воспоставени во Едем, кога човекот беше 
исправен и праведен пред Бога. Тие беа воспоставени кога беа поставени 
темелите на земјата, кога утринските ѕвезди пееја заедно и сите синови 
Божји извикуваа од радост. Но, луѓето ги прекршиле правилата што Бог 
ги дал во врска со овие институции и си нанесоа осуда и несреќа“. – The 
Signs of the Times, October 15, 1896.

Четврток            7. декември

5.  ВЕЧНО ТРАЕЊЕ НА ЗАКОНОТ
а.  Каков бил Исусовиот став за разводот и повторното стапување 

во брак по разводот? Марко 10:2–12.
_______________________________________________________________________ 
_______________________________________________________________________ 

б. Колку долго требаше да се применува законот? Лука 16:13–17. 

„Сонцето кое блеска на небото и цврстата земја на која живееме, се 
Божји докази дека Неговиот закон е непроменлив и вечен. Дури и тие 
да исчезнат, божествените начела ќе опстојат... Системот на симболи 
што укажувал на Христа, како на Божјо Јагне требало да се укине при 
Неговата смрт, но начелата на Декалогот се непроменливи, исто така, 
како и Божјиот престол“. – Копнежот на вековите, 308.

„Целта на сатаната отсекогаш била да го поништи Божјиот закон и да 
го изопачи вистинското значење на планот на спасението. Затоа, тој ја 
измислил лагата дека целта на Христовата жртва на крстот на Голгота 
била да ги ослободи луѓето од обврската да ги држат Божјите заповеди. 
Тој го измамил светот со идејата дека Бог го укинал Својот правилник, го 
отфрлил Својот морален стандард и го поништил Својот свет и совршен 
закон. Кога би го направил ова, колку тоа би ги чинело жителите на 
небото! Наместо да прогласи дека законот е укинат, крстот на Голгота 
громогласно сведочи за неговиот непроменлив и вечен карактер. Ако 
беше можно законот да се укине и да се одржи Божјото владеење на 
небото и земјата и неброените светови, Христос не требаше да умре“. – 
Faith and Works, p. 118.

в. Каков пример ни оставил Исус за да ја потврди вечноста на 
законот – и како тоа влијае на страната што не го предизвикала 
разводот на бракот? Лука 16:18. 

Петок                8. декември

 ЛИЧЕН ПРЕГЛЕД НА ПРАШАЊАТА
1. Што треба да правиме со оглед на фактот дека институцијата брак е 

нападната во овие последни денови?
2. Која била главната причина што Јован Крстител бил првиот христијански 

маченик и каква поука тоа претставува за нас денес?
3. Зошто бракот и саботата се поврзани во делото на реформацијата во 

последните денови?
4. Колку е важно обновувањето на брачната институција? 
5. Каков пример имаме дека законот не може да се менува?

11. лекција          Сабота, 16. декември 2023

Додека смртта не нѐ раздели

„Па така, тие веќе не се двајца, туку едно тело. А Бог што соединил 
човек да не разделува“ (Матеј 19:6).

„Секоја одлука за стапување во брак треба внимателно да се 
разгледа, затоа што тоа е чекор кој се прави за цел живот. И мажот 
и жената треба внимателно да размислат дали во животната 
променливост ќе останат верни еден на друг до крај“. – Адвентен 
дом, 340.

ПРЕДЛАГАМЕ ДА ПРОЧИТАТЕ:                         Големата борба, 433–450.

                               
Недела                 10. декември

1. СТАНУВАЊЕ ЕДНО ТЕЛО
а. Како фарисеите се обиделе да го измамат Исуса во врска со 

развод и повторното стапување во брак? Матеј 19:1–3.
_______________________________________________________________________ 
_______________________________________________________________________ 

б. Кое морално начело го користел Исус за да ја објасни Својата 
позиција? Матеј 19:4.

_______________________________________________________________________ 
_______________________________________________________________________ 

„Централната тема на Библијата, темата околу која се вртат сите 
останати во целата книга, е планот на откупувањето, обновувањето на 
Божјиот лик во човечката душа. Од првото навестување на надеж во судот 
изречен во Едем, до последното славно ветување во Откровението: ‘И ќе 
го гледаат лицето Негово, а името Негово ќе им биде на челата нивни’ 
(Откровение 22:4), тежината на секоја книга и секој пасус од Библијата 
е развојот на оваа прекрасна тема – воздигнувањето на човекот – моќта 
Божја, ‘Кој ни дарува победа преку нашиот Господ Исус Христос’“. – Lift 
Him Up, p. 56.

в. Како Исус покажал дека кога еден пар е во брак, заедницата е 
доживотна? Матеј 19:5,6.

Понеделник             11. декември
 

2. ЗАВЕТ СО БОГА
а. Како Бог гледа на разводот, покажувајќи дека целовитоста на 

семејната заедница е важен дел од Божјиот план? Малахија 
2:16.

_______________________________________________________________________
_______________________________________________________________________

„Божествената љубов, која произлегува од Христа, никогаш не ја уништува 
човечката љубов, туку ја вклучува во себе таа човечка љубов, усовршена и 
прочистена. Со него човечката љубов се издигнува и облагородува. Преку 
неа човечката љубов се издигнува и облагородува. Човечката љубов никогаш 
не може да ги донесе своите скапоцени плодови додека не се соедини со 
божествената природа и не се обучи да расте кон небото. Исус сака да види 
среќни бракови, среќни огништа. Топлината на вистинското пријателство и 
љубовта што ги врзува срцата на мажот и жената се предвкус на небото“. – In 
Heavenly Places, p. 202.

б. Како законското ветување при бракот дека ќе биде вистинска 
семејна заедница, влијае на брачниот другар дури и по 
разводот, и кого вклучува ова ветување освен парот? Малахија 
2:13–15; Дела 2:16,17.

_______________________________________________________________________ 
_______________________________________________________________________ 

    „Семејните врски се најсилни, најнежни и најсвети од сите на Земјата. 
Семејството е замислено да биде благослов за човештвото. И навистина е 
благослов секаде, каде што во брачниот завет се влегува разумно, со страв кон 
Бога и вистинско разбирање за неговите должности“. – Здравје и среќа, 356.

в. Како Евреите одеднаш тврделе дека им веруваат на пророците? 
Матеј 19:7.

_______________________________________________________________________ 
_______________________________________________________________________ 

    „Фарисеите тврделе дека Христовото учење е спротивно на законот што Бог 
им го дал преку Мојсеј. Тоа обвинување го негирало упатството кое Тој му го 
дал на излекуваниот губавец да принесе дар според законот. Тоа било доволно 
сведоштво за секој што сакал да се осведочи“. – Копнежот на вековите, 265.
     „Бог или ја поучува црквата, ги укорува и осудува нејзините престапи и ја јакне 
нејзината вера, или не. Ова е Божје дело, или не е. Бог не работи во партнерство 
со сатаната. Мојата работа во последните триесет години го носи Божјиот печат, 
или печатот на непријателот. Овде нема ништо половично, никаква спогодба. 
Сведоштвата се дело на Божјиот Дух, или пак дело на непријателот. Ти или 
работиш за Бога или за ѓаволот. ‘По нивните родови ќе ги познаете’. Каков или 
чиј печат носи твоето дело? Резултатите на твојата работа треба навистина 
критички да се разгледаат“. – 4 Сведоштво, 230.

Вторник             12. декември

3. ДОЗВОЛАТА 
а. Што всушност напишал Мојсеј за разводот и повторното 

стапување во брак – и како знаеме дека оваа нечистотија не 
се однесува на блуд пред брак или на прељуба? Второзаконие 
24:1–4; 22:20,21; Левитска 20:10.

_______________________________________________________________________ 
_______________________________________________________________________ 

б. По добивањето на писмото за развод, жената не може од која 
било причина повторно да се омажи за првиот сопруг откако 
се омажила за друг. Како зборот „оскверниш“ покажува дека 
тоа сè уште се сметало за грев? Левитска 18:20.

_______________________________________________________________________ 
_______________________________________________________________________ 

в. Зошто Бог им дозволил вакво нешто на Израелците кога тоа не 
била Негова волја? Езекиел 20:24,25; 14:1–5; Матеј 19:8.

_______________________________________________________________________ 
_______________________________________________________________________ 

„Од моментот кога беше отфрлена првата порака, се случи тажна 
промена во црквите. Вистината е отфрлена, заблудата се прима и негува. 
Љубовта кон Бога и вербата во Неговото слово станаа ладни. Црквите 
го ожалостиле Господовиот Дух и Тој во голема мера се повлече од нив. 
Зборовите на пророкот Езекиел се ужасно применливи: ‘Сине човечки, 
овие луѓе дозволија своите идоли да си ги стават во срцата свои, се 
соблазнија со своето бесчестие: можам ли да им одговорам?... Па зар 
Јас, Господ, можам ли, при толку многу идоли, да му дадам одговор“ 
(Езекиел 14:3,4). Луѓето не смеат да им се поклонуваат на дрвените и 
камени идоли, но сите што ги сакаат световните работи и уживаат во 
неправедноста, подигаат идоли во своите срца. Повеќето од оние што се 
изјаснуваат како христијани им служат и на други богови освен на Бога. 
Се негуваат гордоста и раскошот, во светилиштето се поставуваат идоли, 
а неговите свети простории се осквернети.  

Од дамнина, Господ им рекол на Своите слуги во врска со Израел: 
‘Водачите на овој народ ќе го доведат во заблуда, а водените од нив 
ќе загинат’ (Исаија 9:16). ‘Пророците пророкуваат лага, свештениците 
господарат преку нив – и Мојот народ го сака тоа. Но што ќе правите на 
крајот?’ (Еремија 5:31)“. – The Spirit of Proph¬ecy, vol. 4, pp. 237, 238.

„Ако го љубиме светот и уживаме во неговите неправди, или пак 
учествуваме во бесплодните дела на мракот, пред себе сме ставиле 
нешто на кое ќе се сопнеме и во своето срце сме поставиле идоли. И 
доколку не ги искорениме со одлучни напори никогаш нема да бидеме 
признати како вистински синови и ќерки на Бога“. – 5 Сведоштво, 164.

Среда             13. декември

4. ВТОРИОТ БРАК Е ПРЕЉУБА
а. Како Исус покажува дека кога некое лице се разведува поради 

други причини освен неверство на брачниот завет, лицето што 
се разведува е всушност одговорно за прељубата што може да 
следи? Матеј 5:31,32. 

_______________________________________________________________________
_______________________________________________________________________ 

б. Како се доаѓа до истиот заклучок во горната дискусија со 
фарисеите кога се фокусираме на последниот дел од стихот? 
Матеј 19:9 (последен дел)..

в. Како знаеме дека Исус не вовел дозвола за развод и повторна 
венчавка кога брачниот другар е сè уште жив, и како треба да 
гледаме на доказите? 1 Коринтјаните 7:10,11.

„Многумина со страв и сомневање ја примаат Господовата реч 
упатена преку Неговите слуги. А многумина повторно одложуваат да 
ги послушаат дадените опомени и укори сè додека од нивните мисли 
и сфаќања не исчезне и последната сенка на неизвесност. Неверството 
кое бара некое посовршено спознавање, никогаш нема да ги усвојат 
доказите кои Бог толку очевидно ги дава. Тој од припадниците на Својот 
народ очекува да ја засноваат својата вера врз основа на тежината на 
доказите, а не на некое совршено знаење. Прифаќајќи ја светлината која 
Бог им ја испраќа, Христовите следбеници се покоруваат на гласот кој 
Бог им го упатува и тогаш кога мноштвото гласови викаат спротивно на 
тоа. Потребна е духовна остроумност за да се препознае Божјиот глас.

Оние кои не преземаат никаква активност тогаш кога Бог ги повикува 
на тоа, туку очекуваат појасни докази и поповолни прилики, ќе продолжат 
да одат во темнина, бидејќи Бог ќе ја повлече Својата светлина. Ако се 
отфрлат очевидните докази еден ден, можеби веќе никогаш нема да се 
повторат“. – 3 Сведоштво, 258.

„Во однос на разводот, не сум подготвена да кажам ништо. Таа ја има 
сета светлина што можев да и ја дадам, и бескорисно е постојано да го 
поставувам ова прашање пред неа, кога таа е цврсто решена да го следи 
сопствениот суд. Ме праша дали мислам, ако те остави жена ти, дека 
треба повторно да се ожениш. Јас би рекла дека ако некој кој ги разбира 
сите околности реши да се омажи за тебе, нема да имам никакви 
замерки, ако не си бил во брак. Меѓутоа, не сум целосно подготвена 
да проценам дали, од библиска гледна точка, би можел повторно да се 
омажиш. (Човекот на кој му беше упатено писмото беше евнух.) Мојот 
ум е толку целосно зафатен што не можам да размислувам за ова мачно 
прашање за бракот и разводите. Посакувам да можам да ти помогнам, 
но тоа, се плашам, не е можно“. – Manuscript Releases, vol. 13, p. 296.

Четврток            14. декември

5.  ДОЖИВОТНА ВРСКА
а.  За оние кои го знаат законот, колку долго парот останува во 

брак и зошто брачниот завет е толку цврст? Римјаните 7:1–3; 
Второзаконие 23:21,22.

„Во мислите на младите, бракот обично е завиткан со романтика и 
многу е тешко да се симне од него тој волшебен превез со кој го обвиткува 
фантазијата и да им се предочат реално тешките одговорности кои брачниот 
завет ги донесува со себе. Тој завет ја поврзува судбината на двете личности 
со такви врски кои ништо не би смеело да ги раскине до самата смрт“. – 4 
Сведоштво, 506.

б.  Како реакцијата на учениците ја зацврстува идејата дека 
бракот е доживотен – и зошто треба да заземеме таква 
позиција денес? Матеј 19:10–12.

в.  Што е потребно за да се задржи семејството заедно? Римјаните 
5:20.

„Христовата милост, и само таа, може да направи оваа институција да 
биде она што Бог одредил да биде — средство за благослов и издигање на 
човечкиот род. И така, семејствата на земјата, во своето единство, мир и 
љубов, можат да го претставуваат небесното семејство.

Денес, како и во деновите на Христа, состојбата во општеството 
претставува тажна спротивност во однос на небесниот идеал за оваа света 
врска. Но, дури и на оние кои вкусиле само горчина и разочарување, таму 
каде очекувале пријателство и радост, Христовото Евангелие им нуди утеха. 
Трпението и нежноста, која може да ја всади Неговиот Дух, ќе ја засладат 
горчливата судбина. Срцето во кое живее Христос ќе биде толку исполнето 
и толку задоволно од Неговата љубов така што нема да обземено со желба 
да привлече сочувство и внимание на себе. Кога душата ќе му се предаде 
на Бога, Неговата мудрост ќе го направи она што човечката мудрост 
не успеала. Срцата кои некогаш биле рамнодушни или отуѓени, можат 
преку откривањето на Неговата милост да се поврзат со златни врски на 
љубов, поцврсти и потрајни од секоја земна врска, која ќе одолее на сите 
искушенија“. – Мисли од гората, 65.

Петок                 15. декември

      ЛИЧЕН ПРЕГЛЕД НА ПРАШАЊАТА
1. Зошто брачниот завет е доживотен завет?
2. Зошто Бог го мрази разводот?
3. Зошто Бог сепак дозволува одредени работи откако тој експлицитно го 

објавил Својот закон?
4. Зошто прељубата се смета за прељуба додека двете страни сѐ уште се 

живи? 
5. Зошто и како треба да го одржуваме семејството заедно?

  12. лекција                        Сабота, 23. декември  2023

Радоста Господова
„Дај ми да чујам радост и веселба, нека се зарадуваат коските 

што Ти ми ги здроби... Врати ми ја радоста на спасението од Тебе и 
благороден дух зацврсти во мене“ (Псалм 51:8,12).

„Бог не бара да се откажеме од нешто што би можеле за свое добро 
да го задржиме. Во сè што прави Тој пред очите го има доброто на 
Своите деца“. – Патот кон Христа, 46.

ПРЕДЛАГАМЕ ДА ПРОЧИТАТЕ:                  Патот кон Христа, 115–126. 
                       
Недела                 17. декември

1. РАДОСНА ПОСЛУШНОСТ
а. Каква послушност прифаќа Бог, и зошто? Второзаконие 28:45–

47.

„Вистинската вера му помага на човекот да се сообрази со Божјите 
природни, морални и духовни закони. Таа учи на самосовладување, на 
ведрина, на умереност. Верата ја облагородува душата, го усовршува 
вкусот и го посветува разумот. Верата во Божјата љубов и провидение што 
владее над сè што е создадено го олеснува товарот на грижите и патилата. 
Таа го исполнува срцето со радост и со задоволство како на човекот кој 
живее во најповолни околности, така и на оној во најскромни. Верата 
непосредно влијае врз подобрувањето на здравјето и врз должината на 
животот и го зголемува нашето уживање во сите негови благослови. Таа 
на душата ѝ отвора непресушен извор на среќа“. – Патријарси и пророци, 
600.

„Кога барем сите оние што не го избрале Христа би можеле да сфатат 
дека Тој им нуди нешто многу подобро од она што самите го посакуваат. 
Човекот си нанесува најголема штета и неправда самиот на себе кога 
мисли или работи спротивно на Божјата волја. Нема вистинска радост 
на патот кој го забранил Оној кој знае што е најдобро и кој им пожелува 
добро на Своите созданија. Патот на престапот е пат на беда и пропаст“. – 
Патот кон Христа, 46.

„Бог копнее да излее врз мажите и жените порои од Неговата љубов. 
Тој копнее да ги види како радосно ја вршат Неговата волја, користејќи 
го секој атом од нивните доверени овластувања во Неговата служба, 
поучувајќи ги сите кои се во сферата на нивното влијание дека начинот на 
кој треба да се третираат како праведни заради Христа е да го почитуваат 
законот“. – Совети за детето, 81.

Понеделник             18. декември

2. ПРИРОДНИ ПОСЛЕДИЦИ
а. Како послушноста е поврзана со радоста? Јован 14:15; 15:10,11; 

Изреки 21:15. 
„На патот на послушноста и должноста има задоволство, па дури и радост.“ 

– Counsels to Parents, Teachers, and Students, p. 98.
„Принципот на оние кои живеат за овој свет е сосем спротивен на ова: не 

само да даваат туку да земаат сè што може од пропадливите работи на овој 
живот. Себичната љубов кон добивката е раководечко начело на нивниот 
живот. Меѓутоа, најчистата радост не се наоѓа во богатството и незаситното 
лакомство, туку таму каде што е задоволството и каде што самопожртвуваната 
љубов е владеачко начело. Илјадници од нив го минуваат животот во 
потчинување на своите желби, но срцата им се полни со незадоволство. 
Тоа се жртви на себичност и незадоволство со залудни обиди да најдат 
задоволување во попуштање на телесните желби. На лицето им се гледа дека 
се несреќни, а зад нив останува самопустош, бидејќи не се плодни во добрите 
дела.“ – 3 Сведоштво, 382.

„Вистинска среќа се наоѓа само во тоа да се биде добар и да се прави 
добро. Најчистата и највозвишената радост ја имаат само оние кои верно 
ги исполнуваат поставените должности. Ниту една чесна работа не е 
понижувачка. Одвратната мрзеливост прави некои да ги презираат обичните, 
секојдневни животни обврски. Одбивањето да се извршат овие должности 
доведува до ментално и морално заостанување, чии последици порано или 
подоцна ќе се почувствуваат. Маната на мрзеливоста ќе се открие порано или 
подоцна во неговиот живот. Во небесните книги, во кои се запишани неговите 
дела, пишува: потрошувач, но не и производител.“ – Messages to Young People, 
pp. 210, 211.

„Зарем во вашето искуство немало и некои светли точки? Зарем не сте 
доживеале и некои скапоцени моменти кога вашето срце треперело од 
радост, огласувајќи му се на Божјиот Дух? Кога повторно ќе погледнете 
на поглавјата на вашето животно искуство, зарем не наидувате и на некои 
пријатни страници? Зарем Божјите ветувања, слично на миризливото цвеќе, 
не растат долж вашата патека на секој чекор? Зарем нема да ù дозволите на 
нивната убавина и милина да го исполни вашето срце со радост?.“ – Патот 
кон Христа, 117.

б. Објасни го ставот на христијанинот. Римјаните 12:8 (последен 
дел); Неемија 8:10.

„Често се зборува дека Исус плачел, а дека не е познато дека некогаш се 
насмевнал. Нашиот Спасител навистина бил човек на болката, запознат со 
тагата, затоа што срцето му било отворено за сите човечки страдања. Но 
иако Неговиот живот бил исполнет со самооткажување, засенет со болки 
и грижи, Неговиот Дух не попуштил. Неговото лице не изразувало болка и 
незадоволство, туку смирена ведрина. Неговото срце било извор на живот; и 
секаде каде што одел, донесувал одмор и мир, радост и веселба“ – Патот 
кон Христа, 120.

Вторник             19. декември

3. РАБОТЕЊЕ СО РАДОСТ
а. Што дал Бог во совршениот Едем за да ги усреќи  нашите 

прародители? Создавање 2:8,15.
_______________________________________________________________________ 
 

„На жителите на Едем им била дадена задача да се грижат за 
градината да ја обработуваат и да ја чуваат. Нивната работа не била 
заморна, туку пријатна и освежувачка. Работата Бог ја определил за 
човекот, и таа за него претставува вистинска благодат: го занимава, му 
ги проникнува мислите, го засилува телото и ги развива способностите. 
Во духовната и во телесната работа Адам наоѓал едно од најголемите 
задоволства на својот свет живот. И кога, поради непослушноста, бил 
истеран од својот прекрасен дом и кога бил присилен макотрпно да 
бори со ќудливото земјиште за својот насушен леб, токму таа работа, 
иако во голема мера поинаква од пријатното занимање во Едем, му била 
заштита од искушението и извор на среќа. Во голема заблуда се оние кои 
работата ја сметаат за проклетство, па макар таа да е заморна и тешка. 
Богатите често со презир ја гледаат работничката класа. Меѓутоа, таквото 
однесување е наполно спротивно на намерата што ја имал Бог кога го 
создал човекот... Премудриот Творец, кој најдобро знае што ја зголемува 
среќата на човекот, му определил на Адама што треба да прави. Само 
работливите мажи и жени наоѓаат вистинска животна радост. Ангелите 
се вредни работници; тие му служат на Бога заштитувајќи ги луѓето. 
Творецот не предвидел место за оние што се мрзливи и неработници“. – 
Патријарси и пророци, 50.

б. Што дошол да прави Исус на овој свет, и како влијаело ова 
дело врз Него? Лука 19:10; 15:5–7.

„Наскоро ќе се сретнеме со нашиот Господ; и каква сметка ќе Му 
дадеме за начинот на кој сме ги употребиле нашето време, нашите 
таленти, влијанието и имотот? Наша радост треба да биде делото за 
спасување на душите“ – 5 Сведоштво, 481.

„Оние, кои по примерот на Христа, го посветиле својот живот на 
грижата за другите, знаат што значи вистинска среќа. Дострелот на 
нивните интереси и нивните молитви е далеку повисок од нивното ‘јас’. 
Трудејќи се да им помогнат на другите, тие самите растат. Тие одблизу 
се запознаени со најголемите планови и потфати и зар е невозможно и 
тогаш да не растат, кога се вклучиле во божествениот канал на светлина 
и благослови? Сите такви примаат мудрост од небото. Тие сè повеќе 
и повеќе се поистоветуваат со Христа и сите Неговите планови. Тука 
не постои никаква опасност од духовен застој. Во работата која бара 
целосна посветеност и поставува возвишени цели, бидејќи и самото 
дело е возвишено и свето, нема место за себичност и славољубие.“ – 9 
Сведоштво, 42.



Библиски лекции, Октомври - Декември  2023 65

Среда           20. декември

4. РАДОСТ ВО СТРАДАЊЕТО
а. Што можеме да очекуваме во овој свет како резултат на 

нашиот христијански живот, како треба да се чувствуваме 
поради тоа – и зошто? 2 Тимотеј 3:12; 1 Петрово 4:12,13.

„Искушенијата и пробите се дел од нашата морална дисциплина. Овде 
можеме да ги научиме највредните лекции и да ги добиеме најскапоцените 
благослови, ако се приближиме до Бога и сето тоа го издржиме во Неговата 
сила“. – Life Sketches, pp. 265, 266.

„Сите оние кои секојдневно се посветуваат на Бога, ја покажуваат светлата 
и ведра страна на нашата вера. Не треба да го обесчестуваме Бога со 
тажно прераскажување на неволјите кои ни изгледаат мачни и тешки. Сите 
искушенија кои ги примаме како воспитно средство ќе ни донесат радост. 
Целиот верски живот ќе биде воздигнувачки, облагородувачки, мирис на 
добри зборови и дела“. – 6 Сведоштво, 365.

б. Како треба да реагираме кога страдаме за нешто за што не 
заслужуваме да страдаме, и што нѐ одржува во оваа борба? 1 
Петрово 2:20; Евреите 12:2.

в. Што треба да запомниме во нашите најтемни моменти – и 
зошто? Јован 16:20; Римјаните 8:28; Второзаконие 33:25; 
Псалм 126:5.

„Не смееме да дозволиме нашиот дух да се вознемири или возбуди за сè 
што можеби ќе ни згрешат. Нашето ‘Јас’ е непријател од кој треба најмногу 
да се плашиме... 

Не смееме да дозволиме нашите чувства да бидат лесно повредени. 
Треба да живееме, не за да ги чуваме сопствените чувства или угледот, туку 
за да спасуваме души. Кога ќе се заинтересираме за спасението на душите, 
ќе престанат да ни пречат малите разлики, кои толку често се појавуваат во 
нашите односи со другите“. – Здравје и среќа, 485.

„Бидејќи оние што стојат во првите редови на борбата гледаат дека 
сатаната ги насочува своите напори особено против нив, тие ќе ја сфатат 
нивната потреба од Божја сила и ќе работат во Неговата сила. Тие нема 
да бидат понесени од нивните победи, туку уште повеќе ќе се потпираат 
на Семоќниот. Длабоката и искрена благодарност кон Бога ќе доаѓа од 
длабочините на нивните срца и ќе се радуваат дури и во неволјите што ќе ги 
снајдат додека ги притиска непријателот“. – Gospel Workers, p. 266.

 „Можеби имате тешкотии во работата, можеби вашите изгледи се сè 
помрачни и помрачни, можеби ви се заканува загубa; но немојте да се 
обесхрабрувате; фрлете му ги вашите грижи на Бога и останете смирени и 
расположени. Молете се за мудрост и разумно управувајте со работите и 
така ќе ja спречите загубaта и пропаста. Сторете сè од своја страна за да 
постигнете поволни резултати. Исус ветил своја помош, но дури кога вие 
ќе вложите напор. Кога сте сториле сè што сте можеле, потпирајќи се на 
нашиот Помошник, радосно прифатете го исходот“. – Патот кон Христа, 
122..

Четврток            21. декември

5. ДАВАЊЕ СО РАДОСТ
а. Кој е едноставниот принцип на инвестирање? Матеј 13:8,44; 

Лука 6:38.
„Редовното давање дарови, кои всушност сме ги добиле од Бога, кога 

неговото дело или потребите на човештвото го бараат тоа, нас нема да 
нè осиромаши... Сејачот своето семе го умножува токму со тоа што го 
растура. Истото се случува и со оние кои даровите што ги примиле од 
Бога радо ги делат со другите. Давајќи им на другите, тие ги зголемуваат 
своите благодати“. – Делата на апостолите, 345.
б. Колку е важен чинот на давање? Малахија 3:8–11; 2 

Коринтјаните 8:1–3.
„Подготвеноста на жртва од страна на македонските верници била 

последица на нивното искрено преобратување... Не било потребно 
некој од нив да го бара тоа, зашто тие сами се радувале што им се 
дала можност да изделат дел од своите неопходни потреби за да ги 
задоволат потребите на другите. Кога апостолот сакал да ја ограничи 
нивната дарежливост, тие го преколнувале да ги прими нивните дарови. 
Во својата едноставност и чесност, во својата љубов кон браќата, тие 
радо се подложиле на самооткажување за да изобилуваат со плодови 
на доброчинства“. – Делата на апостолите, 343,344.

„Христовата откупителска улога во планот на спасението е потполно 
доброволна и Негова намера е и сите наши добродетелства да бидат потполно 
доброволни“. – 3 Сведоштво, 413.

в. Какви дарови се прифатливи за Бога? 2 Коринтјаните 9:7.
„Нему не му е по волја Неговата ризница да се полни со принудно 

давање. Верните срца на Неговиот народ, радувајќи се на спасоносната 
вистина за ова време, секогаш од љубов и благодарност за таа драгоцена 
светлина, со свои средства ревно ќе придонесува таа вистина да допре и 
до другите“. – 3 Сведоштво, 413.

„Христијанинот ќе биде исполнет со радост додека верно управува со 
Господовиот имот“. – Counsels on Stewardship, p. 136.

Петок                22. декември

 ЛИЧЕН ПРЕГЛЕД НА ПРАШАЊАТА
1. Зошто радосната послушност е дел од христијанството?
2. Како да ја најдеме вистинската радост? 
3. Каква улога има корисната работа во задоволството и радоста?
4. Само под кој услов искушенијата носат радост? 
5. Зошто е важно да се негува навиката на давање?

  13. лекција                        Сабота, 30. декември 2023

Развивање на чиста совест
„Тогаш, колку ли повеќе крвта на Христос, Кој преку Светиот Дух 

се принесе Себе на Бога непорочен, ќе ја очисти совеста наша од 
мртви дела за да Му служиме на живиот Бог“ (Евреите 9:14).

„Искушенијата често се чинат неодоливи затоа што се занемарува 
молитвата и проучувањето на Библијата и тогаш оној што се искушува 
не може веднаш да се сети на Божјите ветувања и на сатаната да му се 
спротивстави со библиско оружје“. – Големата борба, 599.

ПРЕДЛАГАМЕ ДА ПРОЧИТАТЕ:                        Големата борба, 197–210. 
                       
Недела                 24. декември

1. ТЕМЕЛ НА ВЕРАТА
а. Кој е темелот на христијанската вера? 2 Тимотеј 3:16,17.
_______________________________________________________________________ 
_______________________________________________________________________ 

„Христос го повикува Својот народ да верува во Неговото Слово и да 
живее според него. Оние кои ќе го примат и усвојат тоа Слово, така што 
тоа ќе стане составен дел на секој нивна активност и на целото нивно 
суштество, ќе станат силни во Божјата сила. Ќе се види дека нивната вера е 
со небесно потекло. Тие нема да скршнуваат на погрешен пат. Нивниот дух 
нема да скршне во некоја религија на сентименталност и возбудливост. 
Тие пред ангелите и пред луѓето ќе стојат како оние кои имаат цврст и 
постојан христијански карактер.

Во златната кадилница на вистината, како што е претставено во 
Христовото учење, го имаме тоа што ќе ги осведочи и обрати душите. 
Вистината изложувајте ја во Христова едноставност заради чие објавување 
Тој дошол на овој свет и силата на вашата порака ќе се почувствува сама 
од себе. Немојте да изнесувате теории и докази кои Христос никогаш не 
ги споменал и кои немаат темел во Библијата. Ние имаме големи и свети 
вистини и тоа треба да го објавуваме. „Пишано е“ — тоа е доказот кој 
треба да ја убеди и да ја осведочи секоја душа“. – 8 Сведоштво, 300.

б. Што е потребно во врска со вредното проучување на Библијата? 
Матеј 26:41; 1 Солунјаните 5:18 (прв дел).

Понеделник             25. декември

2. ПРЕДАНОСТ
а. Што е потребно за да се има вистинско христијанско искуство? 

Јаков 4:7 (прв дел); Лука 9:23. 
_______________________________________________________________________ 

„Борбата против самиот себе е најголемата борба што кога и да е 
се водела. Откажувањето од самиот себе, комплетното прифаќање на 
Божјата волја, не оди без борба; но душата мора да му се покори на Бога 
пред да може да се препороди и да стане света.“ – Патот кон Христа, 
43.

„Ние треба да водиме борби секој ден. Помеѓу кнезот на темнината 
и Кнезот на животот се води голема борба за секоја душа.“ – The Review 
and Herald, July 19, 1892.

„Кога душата ќе му се предаде на Христа, тогаш со новото срце владее 
нова сила. Се извршува промена која човекот со свои сили никогаш не 
може да ја оствари. Тоа е целосно натприродно дело, кое внесува еден 
натприроден елемент во човечката природа... Но ако не се предадеме 
под контрола на Христа, над нас ќе владее злиот. Неминовно мораме 
да бидеме под власт на едната или на другата голема сила, кои се борат 
за превласт во светот. Не е неопходно да избереме служба на царството 
на темнината за да потпаднеме под нејзина власт. Доволно е само 
да занемариме да се соединиме со царството на светлината. Ако не 
соработуваме со небесните сили, сатаната ќе го заземе срцето и ќе го 
направи свое живеалиште. Единствена одбрана против злото е Христос 
да престојува во срцето преку вера во Неговата праведност.“ – Копнежот 
на вековите, 324.

б. До кој степен треба да се одржи оваа посветеност? Откровение 
2:10.

„Еден друг кнез, земајќи го перото во рацете, рекол: ‘Кога се работи за 
честа на мојот Господ Исус Христос подготвен сум да го дадам... животот 
и имотот’. ‘Побргу ќе се откажам од моите поданици и мојата положба, со 
задоволство ќе ја напуштам мојата татковина со стап в рака’, продолжил 
тој, ‘отколку да се согласам да прифатам поинаква наука од онаа што ја 
содржи оваа изјава’ (Исто, b. 14, ch. 6). Таква била верата и бестрашноста 
на овие Божји луѓе.“ – Големата борба, 207.

„Дури една погрешна црта на карактерот, една негувана грешна желба 
може по одредено време да ја неутрализира сета сила на евангелието. 
Преовладувањето на грешната желба ја покажува измаменоста на душа. 
Секое попуштање на таа желба ја засилува душата во нејзината одбивност 
кон Бога. Неволите во вршењето на должноста и задоволствата на гревот 
се јажиња со кои сатаната ги врзува луѓето во своите стапици. Како верни 
ќе се покажат само тие што попрво би умреле отколку да направат некое 
погрешно дело.“ – 5 Сведоштво, 53.

Вторник             26. декември

3. ПОЧИТУВАЊЕ НА АВТОРИТЕТОТ
а. Како треба да се однесуваме кон владините власти и зошто? 

Евреите 13:17; Римјаните 13:1–7; Даниел 2:20,21.

б. Што треба да прават со таа одговорност сите оние што имаат 
овластување да владеат? 1 Коринтјаните 11:1.

„Давид својата власт ја добил од Бога и требало да ја користи само 
во согласност со Божјите закони. И кога наредил нешто што не било во 
согласност со Божјиот закон, тогаш било грев да се послуша. ‘Зашто нема 
власт што не е дадена од Бога’ (Римјаните 13:1), но ако се налага нешто 
што е противно на Божјиот закон, тоа не треба да го слушаме.Апостол 
Павле во своето послание до Коринтјаните ги изнесува начелатана кои 
треба да се придржуваме. Тој кажува: ‘Угледајте се на мене,како и јас на 
Христос’ (1 Коринтјаните 11:1)“ –Патријарси и пророци, 719.

в. Дали тој авторитет се однесува и на совеста на поединецот – 
односно, на неговиот однос со Бога? Дела 5:28,29; 23:1; 24:16.

„(Кога сведочел во Вормс, Мартин Лутер) реформаторот одговорил: 
‘Бидејќи вашето царско височество и кнезовите бараат јасен, едноставен 
и прецизен одговор, јас ќе го дадам, а тоа е: Не можам својата вера да 
му ја потчинам ниту на папата, ниту на соборот, бидејќи е јасно како ден 
дека тие честопати грешеле и противречеле едни на други. Значи, ако 
не ме убедат со сведоштвото на Библијата, или со јасни образложувања, 
ако не ме убедат со цитатите кои ги наведов, и ако на тој начин не ја 
потчинат мојата совест на Божјото слово, јас не можам и не сакам да 
се откажам, зашто христијанинот се изложува на опасност, ако зборува 
против својата совест. Овде стојам, и не можам поинаку! Бог нека ми 
помогне. Амин’“ – Големата борба, 160.

„Кога е во прашање совеста мнозинството нема никаква власт... 
Должност на државата е да ја штити слободата на совеста, и тука е 
границата на нејзиниот авторитет кога се во прашање религиозните 
работи. Секое општествено уредување кое со помош на граѓанските 
власти се обидува да ги регулира или принудно наметнува верските 
прописи, го жртвува токму она начело за кое евангелистичките христијани 
толку благородно се бореле.“ – Големата борба, 201.

„Наместо овие злоупотреби, протестантизмот ја издигнува моќта 
на совеста над световната власт и авторитетот на Божјото слово над  
авторитетот на црквата – Големата борба, 204.

„Совеста е глас Божји кој го слушаме среде судирот на човечките 
страсти. Спротивставувајќи ѝ се на истата, ние го жалостиме Божјиот 
Дух.“ – 5 Сведоштво, 120.

Среда           27. декември

4. СОВЕСТА
а. Можеме ли секогаш да и веруваме на нашата совест? Тит 1:15; 

2 Тимотеј 4:1,2.
_______________________________________________________________________ 

„Но некој може ќе рече: ‘Мојата совест не ме осудува за непридржување 
на Божјите заповеди’. Но во Божјата Реч читаме дека постои добра и 
лоша совест, и фактот дека совеста не ве осудува во недржењето на 
Божјите закони не докажува дека не сте под осуда во Неговите очи“. – 
Ум, карактер и личност 1, 323.

„Брате мој, твојата душа мора да оживее и твојата вера мора да 
зацврсне. Ти долго време на различни начини бараше изговор за својата 
непослушност, така што твојата совест е потполно заспана и повеќе не те 
предупредува на твоите заблуди и гревови. Саботата веќе толку долго ја 
празнуваш само тогаш кога тоа одговара на твоите земни интереси и на 
твојата удобност, така што во својата свест веќе воопшто и не увидуваш 
дека тоа е погрешно; сепак тоа ниту малку не ја намалува твојата 
одговорност пред Бога, бидејќи сам си се довел во таква положба. 
Почни веднаш безусловно да се покоруваш на божествената заповед, 
а за своите животни потреби потпри се на Него. Не го предизвикувај 
Неговиот гнев, за да не те стигне ужасна казна. Врати Му се додека не 
биде предоцна и побарај простување за своите престапи. Тој е богат со 
добрина и милост и ќе ти го врати Своето одобрување и Својот мир ако 
Му се обратиш во вера и понизност“. – 4 Сведоштво, 254.

б. Што всадил Бог на чудесен начин за да и помогне на нашата 
совест? Создавање 3:15; Јован 1:9.

„Кога Адам и Ева биле сместени во едемската градина, тие биле 
невини и безгрешни, во совршена хармонија со Бога. Во нивните срца 
немаше вродено непријателство. Меѓутоа, кога тие направиле престап, 
нивната природа повеќе не била безгрешна. Тие станаа злобни; зашто 
тие се ставија на страната на паднатиот непријател, правејќи го токму 
она што Бог наредил да не го прават. Да немаше интервенција од страна 
на Бога, човекот ќе склучеше цврст сојуз со сатаната против небото... 

Сатаната знаел дека, иако успеал да ги натера човечките суштества да 
згрешат, иако ги навел да поверуваат во неговата лага и да се посомневаат 
во Бога, иако успеал да ја изопачи човечката природа, сатаната знаел 
дека е постигнат одреден договор со кој паднатите суштества сè уште ќе 
бидат способни да дојдат до поволна положба и дека нивната природа 
ќе се обнови во побожност... 

Во изјавата: ‘И ставам непријателство меѓу тебе и жената и меѓу родот 
твој и породот нејзин’, Бог ветил дека ќе воведе ново начело во срцата на 
луѓето – омраза кон гревот, измамата, изговорите, кон сè она што носи 
траги од сатаниските лукавства“. – Special Testimonies, Series B, No. 2, p. 6.

Четврток            28. декември

5. СОВЕСТА ТРЕБА ДА СЕ ОБРАЗУВА
а. КДали е можно да се има чиста совест? 1 Тимотеј 1:18,19; 3:9.

„Со отворена Библијата пред вас, консултирајте се со вашиот посветен 
разум и чистата совест. Вашето срце мора да биде трогнато, вашата душа 
допрена, вашиот разум и интелект да бидат разбудени од Светиот Дух; 
светите начела поставени во Неговото слово ќе ја просветлат душата. Ви 
велам, браќа мои, нашиот вистински извор на мудроста, доблест и моќ 
е во крстот на Голгота. Христос е Автор и Завршувач на нашата вера. Тој 
вели: ‘Без мене не можете да направите ништо.’ Исус е единствената 
сигурна гаранција за интелектуален успех и напредок“. – Medical Ministry, 
p. 99.

б. Како да се добие чиста совест? Евреите 9:14.

„Предајте и ја својата совест на Божјата Реч и видете дали вашиот 
живот и карактер се во склад со стандардите на праведноста што Бог 
ги има откриено преку неа. Тогаш ќе можете да одредите дали имате 
или немате разумна вера и каква ви е совеста. На човековата совест 
не може да и се верува доколку не е под влијание на божествената 
благодат. Сатаната ја користи предноста на непросветлената совест, и со 
тоа ги води луѓето во секојдневни заблуди, затоа што од Божјата Реч не 
направиле свој советник. Мнозина измислиле сопствено евангелие на 
истиот начин како што Божјиот закон го замениле со свој. 

Не е доволно човекот сам да мисли дека е сигурен само ако ги следи 
налозите на својата совест... Прашањето кое треба да се постави е: дали 
таа совест е во склад со Божјата Реч? Ако не е, не може со сигурност да 
се следи, бидејќи ќе измами. Совеста мора да биде просветлена од Бога. 
Мора да се одвои време за проучување на Светото Писмо и да се има 
време за молитва. Така умот ќе се утврди, ќе зајакне и ќе биде постојан“. 
– Ум, карактер и личност 1, 323,324.

Петок                 29. декември

 ЛИЧЕН ПРЕГЛЕД НА ПРАШАЊАТА

1. Како ја утврдуваме христијанската вера во нашите животи?
2. Зошто потчинувањето е сржта на христијанството? 
3. Кои се границите на владините и верските власти?
4. Што е потребно за правилно да ја насочиме нашата совест?
5. Како да развиеме чиста совест?

БОГОСЛУЖБА ВО СЕМЕЈСТВОТО 
 

 
Октомври – 2023. 

 
 
 

 
 

1. Недела 1 Петр. 4:5–19. Гол. Борба 350. Лука 4:16–24. 
2. Понеделник 1 Сам. 2:12–17. Гол. Борба 351. Лука 4:20–22. 
3. Вторник 1 Сам. 2:23–26. Гол. Борба 352. Лука 4:24–26. 
4. Среда Лука 2:49–52. Гол. Борба 353. Лука 4:27–29. 
5. Четврток Колос. 3:20–23. Гол. Борба 354. Лука 4:42,43. 
6. Петок 1 Сам. 2:27–30. Сонцето заоѓа во 18 06 
7. Сабота Псалм 62:5–8. Сонцето заоѓа во 18 05 
8. Недела 1 Сам. 2:34–36. Гол. Борба 355. Ис. 61:1–3. 
9. Понеделник 1 Сам. 3:2–7. Гол. Борба 356. Ис. 61:10,11. 

10. Вторник 1 Сам. 3:8–15. Гол. Борба 357. Рим. 10:9,10. 
11. Среда 1 Сам. 3:15–21. Гол. Борба 358. Рим. 10:11–13. 
12. Четврток Авакум 2:1–4. Гол. Борба 359. Рим. 10:14,15. 
13. Петок 1 Сам. 4:4–8. Сонцето заоѓа во 17 55 
14. Сабота Псалм 63:1–7. Сонцето заоѓа во 17 53 
15. Недела 1 Сам. 4:10–18. Гол. Борба 360. Лука 8:4,5. 
16. Понеделник Евр. 9:1–5. Гол. Борба 361. Лука 8:6–8. 
17. Вторник 1 Сам. 7:3–6. Гол. Борба 362. Лука 8:9,10. 
18. Среда 1 Сам. 7:8–12. Гол. Борба 363. Лука 8:11,12. 
19. Четврток 1 Сам. 8:3–7. Гол. Борба 364. Лука 8:13,14. 
20. Петок 1 Сам. 9:15–19. Сонцето заоѓа во 17 44 
21. Сабота Псалм 65:1–5. Сонцето заоѓа во 17 42 
22. Недела 1 Сам. 10:1–4. Гол. Борба 365. Лука 8:15. 
23. Понеделник 1 Сам. 10:5–11.  Гол. Борба 366. Лука 8:16–18. 
24. Вторник 1 Сам. 12:6–10. Гол. Борба 367. Мар. 1:34,35. 
25. Среда 1 Сам. 12:13–17. Гол. Борба 368. Мар. 1:40–45. 
26. Четврток 1 Сам. 12:18–25.  Гол. Борба 369. Лука 5:17–19. 
27. Петок Осија 6:1–7. Сонцето заоѓа во 17 33 
28. Сабота Псалм 66:16–20. Сонцето заоѓа во 17 32 
29. Недела Дела 13:20–23. Гол. Борба 370. Лука 5:20,21. 
30. Понеделник 1 Сам. 15:1–3. Гол. Борба 371. Лука 5:22—24. 
31. Вторник 1 Петр. 3:15–18. Гол. Борба 372. Ерем. 17:7,8. 

 

Дат. Ден Утринска 
молитва 

Вечерна 
молитва 

За оние кои 
немаат свед. 

Ноември – 2023. 

 
 
 

 
Дат. Ден Утринска 

молитва 
Вечерна 
молитва 

За оние кои 
немаат свед. 

 
 

 

1. Среда 2 Петр. 1:19–21. Гол. Борба 373. Лука 5:27–29. 
2. Четврток 1 Сам. 15:9–13. Гол. Борба 374. Лука 5:30–32. 
3. Петок 1 Сам. 15:14–19. Сонцето заоѓа во 16 24 
4. Сабота Псалм 67:1–7. Сонцето заоѓа во 16 23 
5. Недела 1 Сам. 15:20–23. Гол. Борба 375. Јов 38:3—7. 
6. Понеделник Исаија  1:16–20. Гол. Борба 376. Јов 38:22–25. 
7. Вторник Осија 13:6–12. Гол. Борба 377. Пс. 111:2–4. 
8. Среда 1 Сам. 16:1–7. Гол. Борба 379. Пс. 111:9,10. 
9. Четврток Ерем. 11:11–14. Гол. Борба 380. Рим. 1:19,20. 

10. Петок 1 Сам. 16:10–14. Сонцето заоѓа во 16 16 
11. Сабота Псалм 68:3–6. Сонцето заоѓа во 16 15 
12. Недела 1 Сам. 17:26–29. Гол. Борба 381. Јован 1:1–5. 
13. Понеделник 1 Сам. 17:44–47. Гол. Борба 382. Јован 1:6–9. 
14. Вторник 1 Сам. 18:1–5. Гол. Борба 383. Јован 1:10–12. 
15. Среда 1 Сам. 18:10–15. Гол. Борба 384. Јован 1:13,14. 
16. Четврток 1 Сам. 16:14–18. Гол. Борба 385. Псалм 92:1–4. 
17. Петок 1 Сам. 19:9–11. Сонцето заоѓа во 16 10 
18. Сабота Псалм 69:5–13. Сонцето заоѓа во 16 09 
19. Недела 1 Сам. 20:1–3. Гол. Борба 386. Јов. 14:1–3. 
20. Понеделник 1 Сам. 20:12–17. Гол. Борба 387. Јов. 14:4–6. 
21. Вторник 1 Сам. 20:28–31. Гол. Борба 388. Јов. 14:7–9. 
22. Среда 1 Сам. 20:40–43. Гол. Борба 389. Јов. 14:10–12. 
23. Четврток 1 Сам. 23:9–13. Гол. Борба 390. Јов. 14:13–17. 
24. Петок 1 Сам. 23:14–18. Сонцето заоѓа во 16 05 
25. Сабота Псалм 71:1—8. Сонцето заоѓа во 16 04 
26. Недела 1 Сам. 25:23–26. Гол. Борба 391. Јов. 14:18–21. 
27. Понеделник 1 Сам. 25:27–31. Гол. Борба 392. Јов. 14:23–25. 
28. Вторник Евр. 11:32–40. Гол. Борба 393. Јован 14:26,27. 
29. Среда 1 Кор. 10:9–13. Гол. Борба 394. Јован 17:1–3. 
30. Четврток 2 Петр. 3:9–14. Гол. Борба 395. Лука 6:26–36. 

Декември – 2023. 

 
 
 
 
 

Дат. Ден Утринска 
молитва 

Вечерна 
молитва 

За оние кои 
немаат свед. 

 
1 Петок Евр. 12:1–6. Сонцето заоѓа во 16 02 
2. Сабота Пс. 71:19–24. Сонцето заоѓа во 16 01 
3. Недела 2 Тим. 3:1–5. Гол. Борба 396. Јован 17:8–11. 
4. Понеделник 2 Тим. 3:12–17. Гол. Борба 397. Јован 17:12–14. 
5. Вторник 2 Тим. 4:1–5. Гол. Борба 398. Јован 17:15–19. 
6. Среда 1 Тим. 6:12–16. Гол. Борба 399. Јован 17:20–22. 
7. Четврток 2 Тим. 2:1–5. Гол. Борба 400. Јован 17:23–26. 
8. Петок Тит 2:11–15. Сонцето заоѓа во 16 00 
9. Сабота Пс. 73:23–28. Сонцето заоѓа во 16 00 

10. Недела Колос. 3:1–4. Гол. Борба 401. Матеј 25:1–5. 
11. Понеделник Филип. 4:4–8. Гол. Борба 402. Матеј 25:6–10. 
12. Вторник Ефес. 6:11–18. Гол. Борба 403. Мат. 25:10–15. 
13. Среда 1 Јов. 2:12–17. Гол. Борба 404. Мат. 25:16–18. 
14. Четврток Евр. 12:25–29. Гол. Борба 405. Мат. 25:19–23. 
15. Петок 1 Пет. 3:15–17. Сонцето заоѓа во 16 01 
16. Сабота Псалм 77:1–8. Сонцето заоѓа во 16 02 
17. Недела 2 Петр. 3:9–14. Гол. Борба 406. Мат. 25:24–27. 
18. Понеделник 1 Сол. 4:15–18. Гол. Борба 407. Мат. 25:28–30. 
19. Вторник Откр. 1:7–9. Гол. Борба 408. Мат. 25:31–34. 
20. Среда Откр. 3:10–12. Гол. Борба 409. Мат. 25:35–40. 
21. Четврток Откр. 7:1–4. Гол. Борба 410. Мат. 25:41–46. 
22. Петок Откр. 6:14–17. Сонцето заоѓа во 16 04 
23. Сабота Псалм 78:1–7. Сонцето заоѓа во 16 04 
24. Недела Откр. 11:18,19. Гол. Борба 411. Лука 10:1–5. 
25. Понеделник Откр. 14:12–16. Гол. Борба 412. Лука 10:9–12. 
26. Вторник Откр. 17:12–14. Гол. Борба 413. Лука 10:13–16. 
27. Среда Откр. 19:19–21. Гол. Борба 414. Лука 10:17–20. 
28. Четврток Откр. 21:1–7. Гол. Борба 415. Мар.  13:35–38. 
29. Петок Откр. 22:12–20. Сонцето заоѓа во 16 08 
30. Сабота Ис. 58:12–14. Сонцето заоѓа во 16 09 
31. Недела Дела 17:26–31. Гол. Борба 416. Јован 17:4–11. 

1. октомври 
Дар во првата сабота 
за седиштето на 
Југозападното поле, 
Меделин, Колумбија 
(страна 4)

5. ноември  
Дар во првата 
сабота 
за Библиски 
лекции за 
мисиите
(страна 25)

 

2. декември 
Дар во првата 
сабота за 
реновирање 
на црквата во 
Белем, Сао 
Паоло, Бразил
(страна 46)

Доброволен дар во 
првата сабота


